
Txintxarri
Gai ordenari ekiteko, honakoa 
jakinarazi du alkateak: Parte-
hartze batzordeko lehendakari 
izateari utzi diola Lourdes 
Acevedok, eta Nagore Duranek 
hartu duela lekukoa. Bigarren 
puntuan, Udalaren Udako 
Txokoen gainean jardun dira. 
Zenbait tasa moldatu dituzte, 
eta horrekin batera, zehaztu 
dute zer gertatuko den erabiltzaile 
batek zenbait egunez joan ezin 
badu (COVID-19agatik): behar 
bezala justifikatzen badu, falta 
izan den egun horien zati 
proportzionala itzuliko zaio 
erabiltzailearen familiari.

ELOP Elkarrekin Lasarte-Oria 
Puede udal taldeak eskatu zuen 
Udalarenak diren instalazioetan 
karbono dioxidoa neurtzeko 
aparailuak jartzea, aireztapen 
maila zehazteko, eta batez ere 
toki itxiak egurastu behar diren 
jakiteko.  Horrekin batera, Udalak 
dituen babes-protokoloetan 
COVID-19a aerosol bidezko 
transmisioaren informazio 
eguneratua gehitzea galdegin 
zioten Udal Gobernuari.

Proposamena ez zen aurrera 
atera. Mozio alternatiboa 
aurkeztea adostu zuten jeltzaleek 
eta sozialistek. EAJ-PNVren 
bozeramaile Jon Antxordokiren 
hitzetan, Eusko Legebiltzarrean 

ordezkaritza duten alderdien 
artean adostutakoa zertxobait 
moldatu, eta hori eraman zuten 
udaletxeko pleno saiora. Udalak, 
bere eskumenen barruan, espazio 
itxiak aireztatzea gomendatu 
e ta  sus ta t zea  jaso  zu ten 
proposamenean, besteak beste. 
Lourdes Acevedok (PSE-EE) 
esan zuen teknikariek ez dutela 
aukera hori jaso oraingoz, baina, 
aparailuak jartzea beharrezkoa 
dela esanez gero, aurrekontuan 
sartuko luke Udal Gobernuak. 

David Ares (ELOP): "Aurka ez 
dugu egingo, baina gure mozioa 
osoagoa da, Lasarte-Oriara 
egokitzen dena; legebiltzarrean 
adostutakoa hona ekartzea ez da 

ezertarako loteslea Udalarentzat". 
Mozio alternatiboa aho batez 
onartu duen korporazioak.

Galderak eta erreguak 
ELOP, EAJ eta EH Bildu alderdiek 
gai ugari jarri zituzten mahai 
gainean, galdera eta erreguen 
txandan: Zapategi kaleko 
bizilagunen egoera; plenoetara 
joateko aukera; kale hezitzaileen 
kontratazioak; ostalari, merkatari 
eta zerbitzu pertsonalen enpresei 
dirulaguntzak; eta lurrazpiko 
edukiontzien galdeketa, beste 
batzuen artean. Saioa Udalaren 
YouTube kanalean ikus daiteke:  
https://www.youtube.com/
watch?v=TE8T_ZaTTWY.

Ekainaren 10ean bildu ziren udal korporazioko kideak. LASARTE-ORIAKO UDALA

Gune itxiak aireztatzea 
sustatuko du Udalak
Ekaineko ohiko udalbatzarrean, galdera eta erreguen txanda izan da mamitsuena. Hori baino 
lehen, ELOPen mozio bat landu du korporazioak, karbono dioxidoa neurtzeko aparailuak 
jartzeari buruz. Proposamen alternatiboa aurkeztu dute EAJk eta PSE-EEk; hori onartu da

Txintxarri
Gipuzkoako Foru Aldundiak, 
Lasarte-Oriako Udalarekin 
elkarlanean, argindarraren faktura 
berriaren gaineko tailer digitala 
antolatu du ekainaren 23an, 
asteazkenarekin, 18:00etan. 

Energia Argitu egitasmoaren 
baitako ikastaroa da. Parte hartu 
nahi duten herritarrek argitu@
gipuzkoa.eus helbide elektronikora 
idatzi beharko dute, edo telefono 
zenbaki hauetara deitu beharko 
dute: 943 16 41 72 edo 605 75 76 87.

Tailerraren helburua da 
oinarrizko azalpenak ematea 
ekainaren 1etik aurrera dauden 
elektrizitatearen faktura berrien 
gainean. Horrez gain, parte 
hartzen duten lasarteoriatarrek 
edozein zalantza plazaratu ahalko 
dute, hizlariak momentuan 
erantzun ditzan. Saioa euskaraz 
izango da, baina aldibereko 
itzulpen zerbitzua izango du. 
Ikastaroan sortzen diren 
g a l d e r ak ,  z a l an t z ak  e t a 
bestelakoak txat bidez egin 
beharko dituzte ikus-entzuleek.

Argindarraren fakturei buruzko 
argibideak emateko, tailerra
Saio telematikoa izango da, ekainaren 23an, asteazkenez, 
18:00etan; beharrezkoa da aurrez izena ematea

Parte-hartze zinegotzia, alkatea eta ingurumen teknikaria. TXINTXARRI

Mugikortasun jasangarriago bat 
lortzeko herritarrekin lanean
Mugikortasun plana diseinatzeko, lanketa prozesuan 
herritarren parte-hartzea bermatu nahi du udalak

Txintxarri
Datorren asteazkenean, ekainaren 
23an, aurkeztuko du udalak Hiri  
Mugikortasun Jasangarrirako 
Plana egiteko diagnostikoaren 
azken fasea. Gaiarekiko interesa 
duen edozein lasarteoriatar joan 
ahal izango da hitzordu horretara, 
baina, zehaztu dute, COVID-19ak 
eragindako pandemia dela-eta, 
aurrez izena ematea ezinbestekoa 
dela, partehartzea@lasarte-oria.
eus helbidera idatzita. Asteazken 
eguerdian eman dute horren 
berri Agustin Valdivia alkateak, 
Nagore Duran Parte-hartzeko 
zinegotziak, eta ingurumen 
teknikari Itziar Gurrutxagak.

Azaldu dute amaitzear duten 
diagnostikoan txertatu dituztela 
kale eta online inkestetan 
bildutako jasotako balorazioak. 
Guztira 68 online inkesta eta 254 
kale inkesta egin dituzte, eta 
horien artean parte hartu dute 
110 gidarik, bizikleta erabiltzen 
duten hamabost pertsonek, 
garraio zerbitzu publikoaren 42 
e r ab i l t z a i l ek ,  hamabos t 
komertziantek, eta komertzioetako 
hamabi bezerok.  Herriko 
mugikortasunari dagozkion 
iritziak jasotzea izan da inkesta 
horien helburua. 

Parte-hartze prozesua 
Diagnostikoaren atala ixteko, 
e t a  H i r i  M u g i k o r t a s u n 
Jasangarriaren Plana osatzen 
hasi aurretik, parte-hartze tailer 
bat egin nahi du udalak; hori 
i z a n g o  d a ,  h a i n  z u z e n , 
diagnostikoaren atala itxiko duen 
jarduera. Horrela, ekainaren 

23an, 18:00etan Manuel Lekuona 
kultur etxeko auditorioan izango 
da parte-hartze tailerra, eta gutxi 
gorabehera bi orduko iraupena 
izango duela aurreratu dute. 

Diagnostikoaren dokumentua 
aurkeztuko eta bertan bildu diren 
elementu garrantzitsuenen berri 
emango zaie bertaratzen direnei.  
Horrez gain, dokumentua bera 
zatika aztertu eta eztabaidatzeko 
aukera izango dela ere iragarri 
dute. Lanketa aurretik egina 
e r a m a n  a h a l  i z a t e k o , 
diagnostikoaren bertsio laburtua  
www.lasarte-oria.eus web atarian 
deskargatu daitekeela ere 
jakinarazi dute. 

Galdera bat luzatuko dute
Parte-hartze tailer horretan 
Mugikortasunari dagokionean, 
nolako Lasarte-Oria nahi duzu 
hemendik hamar urtera? 
galderaren inguruan hausnartu 
eta lanketa egiteko aukera izango 
dute herritarrek. Azaldu dute 
galdera hori izango dela gaur 
egungo egoeraren, egin nahiko 
litzatekeenaren eta egin daitekeena 
zehazteko hari eramalea. 

Behin diagnosiaren fasea 
amaituta, fase berri bat irekiko 
dute. Ekintzekin hasiko dira 
horretan, eta fase berri horretan, 
udal teknikarien iritziez gain, 
herritarrenak ere kontuan hartuko 
dituztela azpimarratu dute; parte-
hartzea prozesu osoan zehar 
mantentzea da udalaren ideia: 
"Mug ikor ta suna  o so  ga i 
garrantzitsua da; guztion artean 
landu beharrekoa", azaldu du 
ingurumen teknikariak.

GORKA LASA

Zuri

Igaro berri den astean, Urdaibain jaio zen munduko lehen 
arrano arrantzale albinoa. Txitaldia hiru arrautzez osaturikoa 
zen. Lehenengo bi txitak ia batera jaio ziren, eta bi egun 
beranduago hirugarrena. A ze sorpresa! Albinoa! Arrano 
amaren aurpegia ikusi nahiko nuke,  hura ikustean, haur 
batena Kinder Arrautza bateko sorpresa bailitzan. Ama 
berehala konturatu zen txitatxo jaioberria ez zela besteak 
bezalakoa, txikia, exkaxa, ahula… eta osasuntsu zeuden bi 
kumeen elikadura lehenetsi zuen une oro, txitaldiaren 
iraupena ziurtatzeko. Jaio eta bi egunetara, arrano arrantzale 
zuria hil egin zen. Berriro ere, naturak bere hautua egin 
eta bidea jarraitu du. Harrituta geratzen naiz askotan, natura 
zein jakitun eta aberatsa den, eta gizakia zein inozo eta 
arlote.

Hainbat erlijiok beroien koloreak hautatzen dituzte 
sineskerietarako. Kristauek zuria erabiltzen dute garbia, 
aratza, birginala adierazteko; kristoren izara santua, 
ezkongaiaren soineko zuria, Vatikanoko ke zuria… Budismoan, 
berriz, laranja kolorea da ezaugarrietako bat, maila goreneko 
perfekzio eta jainkotasuna adierazteko.

Gaur egungo elikadura osasungarrian, hiru hauts zurien 
mamua darabilgu atzetik: azukrea, gatza eta irina debekatzen 
dizkio medikuak berehala edonori. Eta aitzitik, debekatuta 
dauden hauts zurien zurrunbiloan dabilen asko dago mamuren 
bat ikusi nahirik.

Dirua ere koloretakoa da. Ez dakit sekula ikusi dudan, 
baina ba omen daude billete moreak. Aberatsek omen dituzte, 
nahiz eta diru beltza nahiago izan gero zuritu ahal izateko.

Politikarien artean, azken urteotan “transparentzia” da 
denen ahotan dabilen hitza. Ez dute ezer ezkutuan gorde 
nahi; dena argi eta garbi, garden erakutsi nahi dute, nahiz 
eta gero zurikeriatan ibili.

Langileen artean ere bada kolore desberdintasunik. Badira 
langileak lana beltz egiten dutenak, goizetik gauera ia 
atsedenik gabe. Badira beste batzuk, ordea, zenbateko lana 
egiten duten maiz esan eta kolperik jotzen ez dutenak, langile 
zuriak alegia.

Hasierako albistearen ildoari jarraiki, gizakion artean ere 
badira albinoak. Afrikan, adibidez, garai batean gaizki 
ikusiak, setiatuak eta hiltzera kondenatuak zirenak, gaur 
egun, zorte ona eta onura ekar dezaketela sinetsirik, gorputz 
zatiak mozten dizkiete amuleto gisa erabiltzeko. Kasu honetan, 
naturak ez du bere hautua eta bidea egiten. Zenbat dugun 
ikasteko!

NEURE KABUZ

Txintxarri
Bukatzear den 2020-2021 ikasturtea 
ezohikoa izaten ari da ikasleentzat 
ere. COVID-19ak eragindako 
zailtasunak sufritu dituzte kurtso 
osoan zehar, baita Eskolako Agenda 
30 programa lantzerakoan ere  
–orain arte Eskolako Agenda 21 
izan da–. Nazio Batuetako 
Erakundeak hamazazpi helburu 
adostu zituen 2015ean, garapen 
jasangarria sustatzeko; horretan 
oinarritzen da Eskolako Agenda 
30 egitasmoa. Lurra planeta 
babestea, mundu mailan pobrezia 
desagerraraztea eta pertsona 
guztien oparotasuna bermatzea 
dira xedeetako batzuk.

Landaberri ikastolako eta 
Sasoeta ikastetxeko haurrek 

makina bat ikasturte daramatzate 
agenda horiek lantzen. NBEk 
adostutako 15. helburua landu 
d u t e  a u r t e n ,  l e h o r r e k o 
ekosistemetako bizia, eta zehazki, 
basoak.

Gogoetak, udal ordezkariekin
Ekainaren 15ean kultur etxera 
joan ziren egitasmoan parte hartu 
duten 1.000 ikasle horietako batzuk, 
40 inguru, eta udal ordezkariekin 
elkartu ziren, kurtsoan zehar 
jorratutakoaren mamia haiekin 
partekatzeko. Binaka, bi zentro 
horietako haurrek basoen gainean 
landu dutena partekatu zuten. 
Programa izenez aldatu bada ere, 
ikasleen lana egiteko modua ez 
da desberdina izan: motibazio 

jarduerak burutu dituzte, eta 
ondoren, eskoletako eta herriko 
diagnostikoak gauzatu dituzte. 
Horren ostean, lan hori guztia 
Ikasleen Arteko Forora eraman 
dute, eta ondorioak atera dituzte: 
onak, hobetzekoak eta txarrak.

Udal ordezkariek adi entzun 
zituzten ikasleen ekarpenak, eta 
Agustin Valdivia alkateak hartu 
zuen hitza erantzunak emateko, 
gaztelaniaz nagusiki. Azpimarratu 
zuen "oso garrantzitsuak" direla 
haurrek egiten dituzten ekarpenak; 
aurten herrian zehar jarri diren 
edukiontzien adibidea jarri zuen. 
Duela hiru bat urte, ikasleek, 
plenoan, eskatu zuten zaborrontzien 
irisgarritasuna hobetzea, zabor-
poltsak bota ahal izateko.

Sasoeta eta Landaberri ikastetxeetako haurrek azaldu diete ikasturte honetan jorratu dutena udal ordezkariei. TXINTXARRI

Basoak landu dituzte 
Eskolako Agenda 30ean
Landaberri ikastolako eta Sasoeta ikastetxeko 1.000 ikasle baino gehiagok parte hartu  
dute Eskolako Agenda 30 egitasmoan. Lehorreko ekosistemetako bizia jorratu dute,  
eta zehazki, basoak. Landutakoaren diagnostikoa eta ondorioak partekatu dituzte Udalarekin



Iñigo Gonzalez Sarobe
Elena  Migue l  herr i tarra 
hezkuntzan lanean hasi zenean, 
1984 .  urtean,  Sasoeta eta 
Zumaburu ikastetxeak ez zeuden 
fusionatuta oraindik. Azken 
zentro horretan egin zituen lehen 
urratsak, irakasle moduan. 
Zuzendari izatera ere iritsi zen. 
Ur t e  ba t zuk  geroago ,  b i 
ikastetxeak bateratu zirenean, 
idazkari lanak egiten hasi zen, 
eta horretan eman zituen 20 urte 
baino gehiago, erretiroa hartzeko 
unea iritsi zitzaion arte, iaz. 

Ia urtebete beranduago, 2021eko 
ekainean, azken 36 urteetan 
emandako guztiaren zati bat 
bueltan jaso du Miguelek, Sasoeta 
ikastetxeko gimnasioan. Zentro 
horretara haurrak eraman 
dituzten gurasoek, Burunzpe 
guraso elkartekoek, ikastetxeko 
zuzendari tza  ta ldeak eta 
herritarraren familiak parte 
hartu dute omenaldi xume baina 
hunkigarrian. 2020ko martxoan 
COVID-19ak egunerokoa goitik 

behera irauli zuenetik, ezinezkoa 
izan da "normaltasun" garaiko 
omenaldi jendetsu eta beroak 
antolatzea; formatua aldatu behar 
izanda ere, sentimentuz betea 
izan da irakasle eta idazkari 
ohiak jaso duen aitortza.

"Ongi etorri zure etxera" 
Lourdes Gundin arduratu da 
ekitaldia aurkezteaz eta sarrera 
egiteaz. "Ongi etorri zure etxera", 
hori izan da Elena Migueli esan 
dion aurreneko gauzetako bat. 
Herritarraren ibilbidearen 
zertzelada batzuk zehaztu ditu, 
eta Sasoetako zuzendari Cristina 
Berlosori eman dio hitza gero. 
"Elena beti egon da lanerako 
prest, aurpegi txarrik jarri gabe; 

36 urtez aritu da, irailetik 
ekainera, behar izan duen edonor 
laguntzen: ikasle, irakasle eta 
guraso".

Gundinek hartu du hitza berriro, 
eta Sasoetako ikasle ohi batek 
(gaur egun, haurrak bidaltzen 
ditu ikastetxe horretara) idatzitako 
dedikatoria irakurri du. Elena 
Miguelek, hunkituta, buruari 
buelta batzuk eman dizkio, baina 
momentuan ezin izan du asmatu 
nork zuzendu dizkion hitz eder 
horiek. Izan ere, berak onartu 
duen moduan, urte guzti horietan 
"jende asko" ezagutu du, aurpegi 
ugari ikusi ditu. "Herrian lan 
e g i t e a k  a b a n t a i l a k  e t a 
desabantailak ditu: etxetik gertu 
zaude, baina kalean ikasle eta 
guraso guztiek ezagutzen zaituzte. 
Hala ere, alde onekin geratzen 
naiz, nire ibilbidean zehar pertsona 
asko ezagutu ahal izan ditut, 
idazkari gisa aritu naizen urteetan 
batez ere".

Aitortza ez da soilik hitzezkoa 
izan, baita sinbolikoa ere. Lore-

sorta koloretsu bat eta zilarrezko 
erloju bat oparitu dizkiote 
Migueli. Ordulariak hitz batzuk 
zituen serigrafiatuta: Burunzpe 
guraso elkartearen partetik, 
1984-2020. Eserlekutik altxa, 
eta omenduak eskerrak eman 
dizkie parean zituen pertsonei, 
eta umore tonua jarri dio 

aitortza hunkigarriari: "Niri 
xaboia ematen jarraitzen 
baduzue, gero ez naiz atetik 
kabituko! Mila esker, zoragarria 
izan da hau guztia".

Ekitaldia bukatu aurretik, 
bertaratutakoek talde argazkia 
atera dute, maskarak soinean, 
baina irribarretsu.

Omenaldi xume baina hunkigarria jaso du Elena Miguelek. TXINTXARRI

Omenaldi hunkigarria 
jaso du Elena Miguelek
Zumaburun aurrena, eta Sasoeta-Zumaburun gero: 36 urtez aritu da ikastetxe 
horietan lanean Elena Miguel herritarra. Erretiroa hartu ostean, omenaldia egin  
diote gurasoek, zentroko langileek, Burunzpe guraso elkarteak eta familiak

CRISTINA BERLOSO: 
"ELENA BETI EGON DA 
LANERAKO PREST, 
AURPEGI TXARRIK 
JARRI GABE"

30 bat lagun elkartu ziren Sasoeta ikastetxeko gimnasioan. TXINTXARRI

Txintxarri
Aurten ez dira San Pedro Jaiak 
ospatuko, ez behintzat ezagutu 
izan ditugun moduan, baina 
hala ere, Gure Patxintxiak 
lehiaketa antolatu dute Ttakun 
Kultur Elkartea eta Lasarte-
Oriako Udalak. Bi entitate horiek 
uste dute merezi duela omentzen 
jarraitzea 65 urte baino gehiago 
dituzten herritar maitagarrienak.  
Hautagaiak aurkezteko epea 
amaitu da, eta orain, bozka 
ema teko  unea  i r i t s i  da . 
Ekainaren 18an zabalduko da 
epea, ostiralez, eta ekainaren 

2 3 a n  b u k a t u k o  d a , 
asteazkenarekin. txintxarri 
aldizkariaren atari digitalean 
aukeratu ahalko di tuzue 
aurtengo Gure Patxintxiak, 
es teka  honetan :  h t tps : //
tx intxarr i . eus/berez iak/
patxintxi-sariak-2021. Sariak 
banatzeko ekitaldia ekainaren 
29an izango da, asteartea, kultur 
etxeko hitzaldi aretoan.

Tailer ugari
Ekainaren 21etik 25era bost tailer 
burutuko ditu Ttakun KEk; egun 
bakoitzean, bana. Haurren aisia 

auzoz auzo lantzeko apustua egin 
du, era deszentralizatu batean.

Ekainaren 21ean, astelehenez, 
Sasoeta ikastetxeko patioan, 
10:30etik 12:30era, kamisetak 
tindatzeko tailerra egingo du 
elkarteak. LH5 eta DBH2 maila 
arteko ikasleei zuzenduta dago. 
Haur bakoi tzak kotoizko 
kamiseta koloretsu bat eraman 
beharko du. Antolatzaileek 
gomendatzen dute arropa berria 
ez eramatea tailer horretara.

Ekainaren 22an, asteartearekin, 
Perkusio eta dantza tribalak 
tailerra izango da Oriako 
frontoian, 10:30etik 12:30era. 
Parte-hartzaile bakoitzak 
instrumentu musikalen bat 
eraman dezake etxetik. LH3 eta 
DBH2 maila arteko ikasleei 
zuzenduta dago. Hurrengo 
egunean, hilak 23, asteazkena, 
buruhandiak egiteko saioan 

parte hartu ahalko dute LH2 
mailatik aurrerako gaztetxoek, 
Sasoeta ikastetxeko patioan, 
10:30etik 12:30era.

Kotxe karrerak izeneko 
tailerra Zabaletako frontoian 
izango da, ekainaren 24an, 
ostegunarekin, 10:30etik 12:30era. 
Adin muga hau da: LH3tik 
DBH2ra. Azkenik, hilaren 25ean, 
ostiralarekin, Landaberri-
Garaikoetxea ikastolako patioan 
Olinpiadak egingo dituzte, 
10:30etik 12:30era.

I zena eman nahi  duten 
herritarrek 695 78 53 89 zenbakira 
deitu edo WhatsApp mezua bidali 
beharko dute, edo bestela, mezu 
bat idatzi kultura@ttakun.eus 
helbide elektronikora. Ttakun 
KEk zehaztu du izen-emateak, 
beranduenez, tailer bakoitza 
egin aurreko egunean burutu 
ahalko direla.

Aurtengo 'Gure Patxintxiak' 
aukeratu daitezke honezkero
Haurren aisia lantzeko helburuz, Ttakun Kultur  
Elkarteak bost tailer antolatu ditu ekainaren 21etik 25era

Ttakun Kultur Elkarteko 
Gazteak saileko arduradunek 
zehaztu dutenez, udaleku 
itxien gaineko bilerak egingo 
dituzte ekainaren 23an, 
asteazkenez, kultur etxeko 
hitzaldi aretoan, gurasoek 
izan ditzaketen zalantzak 
argitzeko asmoz. Informazioa 
aurrez jasoko dute, e-mailez.

LH 5. eta 6. mailako 
taldearen bilera 17:00etatik 
17:30era izango da; LH 3. 
eta 4. mailakoena, 
17:45etik 18:15era; eta, 
azkenik, DBH 1. eta 4. 
mailako taldeena, 18:30etik 
19:00etara.

Zalantzak 
argitzeko

Txintxarri
Udal Musika Eskolako ikasleek 
ikasturtea amaitzear dute. 
COVID - 1 9 ak  e r ag indako 
pandemia tarteko, aukera izan 
dute musikaz eta instrumentuez 
gozatzen jarraitzeko,  eta 

ikasitakoen erakustaldi ederra 
egin dute astearte eta ostegun  
arratsaldean. Manuel Lekuona 
kultur etxeko oholtza gainera 
igo dira eta emanaldi atsegina 
eskaini dieten ikustera gerturatu 
diren herritarrei.

Askotariko musikariak ikusi 
ahal izan dira agertokian. 
Akordeoi-jotzaileek ireki dute 
astearte arratsaldeko emanaldia, 
doinu aski ezagun batekin; Mikel 
Laboaren Martxa baten lehen 
notak jo dute. Zeharkako flauta 
jotzaileak, biolin-jotzaileak, piano 
jotzaileak eta gitarra jotzaileek 
ere euren erakustaldia egin dute.
Ostegunean ere beste hainbeste 
aritu dira kultur etxean, eta 
trebetasun handia erakutsi dute 
guztiek. Horrela agurtu dute 
aurtengo ikasturtea.

Musika erakustaldiekin erakutsi 
dituzte ikasturtean ikasitakoak
Udal Musika Eskolako ikasleek ikasturte amaierako 
emanaldiak egin dituzte Manuel Lekuona kultur etxean

Udal Musika Eskolako bi ikasle astearteko erakustaldian. TXINTXARRI

Iratxe Aguilera abeslari gasteiztarra (erdian), ekainaren 12ko emanaldian. TXINTXARRI

Euskaraz eginiko reggaetoia 
ekarri du herrira Kai Nakaik
'Baimenik gabe' diskoa aurkeztu du Iratxe Aguilera 
abeslariak, beste doinu ezagun batzuekin batera

Txintxarri
I ra txe  Agui lera  abes lar i 
gasteiztarrak Kai Nakai proiektua 
ekarri zuen kultur etxera 
ekainaren 12an, larunbatarekin. 
Euskaraz eginiko reggaetoia eta 
musika estilo horretako beste 
kanta ezagun batzuekin osatu 
du bere proposamena.

Lehen abestia amaitu eta argiak 
piztu zirenean, eskerrak eman 
zizkien bertaratutakoei eguraldi 
onak bestelako asmo batzuk 
erraztu arren, kontzertua aukeratu 
izanagatik. Hogei bat lagun topatu 
ditu aurrez aurre, baina gogaitu 
beharrean, energia eta gogo 
berarekin jarraitu zuen kantuan. 

Reggaetoian nagusi diren 
estereotipoekin apurtu eta 
emakumearen papera aldarrikatzen 
du Aguilerak, feminismotik, eta 
euskaraz, gazteen artean hizkuntza 
bera sustatzeko asmoz. Durangoko 
Azoka Sormen Bekari esker 
–2019an irabazi zuen, musika 

urbanoa egiteari buruzko egitasmo 
bat aurkeztuta– osatu du Baimenik 
gabe lehen diskoa; 2020. urteko 
abenduan kaleratu zuen. Bertako 
bederatzi abestiekin batera, beste 
doinu ezagun batzuk ere gogora 
ekarri zituen ekainaren 12ko 
emanaldian. Diskoko abestien 
le tra gehienak Jon Maia 
bertsolariak idatzi ditu.

Gogotik dantza egin zuen berak 
bakarrik, edo kanta gehienetan 
o n d o a n  i z a n  d i t u e n  b i 
dantzariekin. Gauza bera egitera 
animatu nahi izan zituen ikusleak 
ere,  nahiz eta haiek besoak 
mugitu edo txalo egitea besterik 
ez zuen lortu. Hain justu, 
txaloekin eskertu zioten ondo 
pasarazteko egin zuen ahalegina.

Manuel Lekuona kultur etxean  
ariko den hurrengo taldea Makulu 
Ken izango da, lasarteoriatarra. 
Ekainaren 25ean igoko da taula 
gainera; kontzertua arratsaldeko 
zazpietan hasiko da.

Txintxarri
Kukuka eskolak antzerki eta 
dantza hamabostaldia egin ohi 
izan du ikasturte amaieran, 
kur tsoan  zehar  ikas leek 
landutako lanak herriari 
erakusteko. Aurten, COVID-
19aren eraginez, formatua 
murriztu eta aldatu egin behar 
izan dute, baina hala ere, 2021-
2022 ikasturteari oholtzatik 
esango diote agur, edo hobe 
esanda, Oriarte Landaberri 
ikastetxeko patioko eszenatoki 
inprobisatutik. 

Ekainaren 18an eta 19an 
(ostirala eta larunbata) joango 
dira bertara Kukukako ikasleak, 
XIX. Antzerki eta Dantza 
Jaialdian parte hartzera. Eskolak 
berak antolatu du ekitaldia, 
Lasarte-Oriako Udalarekin eta 
Oriarte BHI institutuaren 
laguntzarekin. Ondo bidean, 
350 ikus-entzuleren aurrean 
antzeztu edo dantzatuko dute 
ikasleek, hori izango baita 
Oriarte Landaberriko patioko 
edukiera maximoa. 

Izena eman ez duen norbaitek 
ekitaldia ikustera joan nahi 
izanez gero, Kukukako kideekin 
jarri behar du harremanetan, 
655 84 73 45 telefono zenbakira 
deituta. Antolatzaileek ohartarazi 
dute ikasleen familiek izango 
dutela lehentasuna.

Kukukako ikasle talde bat, Dantzaren Nazioarteko Eguneko ekitaldian. TXINTXARRI

Ikasturte bereziari  
agur esateko, jaialdia
Kukuka antzerki eta dantza eskolak XIX. Antzerki eta Dantza Jaialdia ospatuko  
du ekainaren 18an eta 19an, Oriarte Landaberri eraikineko patioan. 350 eserleku  
jarriko dituzte herritarrentzat; lehentasuna izango dute Kukukako ikasleen familiek

Hauxe izango da XIX. Antzerki eta Dantza Jaialdiko egitaraua:

Ekainak 18, ostirala, 19:00etan
• Lehen Hezkuntzako 1. mailatik 6. mailara arteko ikasleek, antzerkia 

zein zirkua landu dituztenek, emanaldiak eskainiko dituzte.

Ekainak 19, larunbata, 12:00etan
• Euskal dantza, euskal dantza sorkuntza eta dantza garaikidea.

Ekainak 19, larunbata, 17:00etan.
• Antzerki taldeek eskainiko dituzte emanaldiak; DBH mailakoek 

aurrena, eta helduek gero.

Jaialdiko egitaraua

Maitane Aldanondo
Gune Publikoan Ehuntzeko 
Nazioarteko Egunarekin bat 
eginez, hogeita hamar bat lagun, 
emakumezkoak nagusiki, elkartu 
ziren ekainaren 12an, larunbatez, 
Zumaburu elizako aurrealdean, 
elkarrekin ehuntzeko eta 
indarkeria matxista gaitzesteko.

Biribil modukoa osatu zuten 
ehungileek eta bi orduz aritu 
ziren plazan, puntu eta kakorratz 
lanak egiten. Bakoitzak bere 
modura landu zuen haria, puntua, 
kakorratza edo horren ezagunak 
ez, baina oso eraginkorrak diren 
beste teknika batzuk baliatuta. 
Bertan hasi zuten lana gehienek, 
batzuek, ordea, abilezia falta ez 
bazaie ere, horren azkar egiterik 

izan ez zuten puska luzeak zituzten 
esku artean. Partaideen erdian 
xingola more bat eta piztutako 
kandelak jarri zituzten; Plaza 
ingurua, aldiz, apaindu egin zuten, 
trikotatutako hainbat lanekin.

Jarduerak helburu bikoitza 
izan du. Batetik, belaunaldi 
desberdinetako emakumeen 
ar tean harremanak jos i , 
ezagutzak partekatu, eta eremu 
publikora atera nahi izan dituzte 
emakumeei eta eremu pribatuari 
lotuta egonagatik baliogabetutako 
zenbait  jardun.  Bestetik , 
indarkeria matxista salatzea. 
Horri lotuta, eguerdia baino 
ordu laurden lehenago, musika 
itzali, zutik jarri, eta minutu 
bateko isilunea egin zuten 

egunotan albiste izan diren 
erailketen harira. 

Astigarragatik luzatu zieten 
proposamenari  heldu eta 
Zumaburu plazan elkartu dira. 
Gune hau aukeratu dute, 
Okendotik kanpo egiteko, eta 
aurrean zuten Olmi mertzerian 
zenbait taldek ehuntzen dutelako. 
Larunbatean ehundutako guztia 
eta hemendik azaroaren 25era 
bitartean egingo dutena batu 
egingo diote Astigarragako 
Matazak Indarkeria Sexistaren 
Kontra taldea osatzen ari den 
begiztari. 30 elkartek baino 
g e h i a g o k  b a t  e g i n  d u t e 
#Puntuetakitto ekimenarekin 
eta aldi berean egin dute Euskal 
Herriko hamalau gunetan. 

Hogeita hamar bat pertsonak parte hartu dute Gune Publikoan Ehuntzeko Nazioarteko Eguneko ekitaldian. TXINTXARRI

Ehundu, indarkeria 
matxista gaitzesteko
Belaunaldi desberdinetako emakumeen arteko harremanak jostearekin batera, indarkeria 
matxista salatu dute Zumaburu eliza aurrealdean elkartu diren 30 bat herritarrek. Gune 
Publikoan Ehuntzeko Nazioarteko Egunarekin bat egin dute ekitaldian parte hartu dutenek

Lasarte-Oriako udal korporazioko 
kideak eta zenbait herritarrek 
elkarretaratzea burutu zuten 
ekainaren 14an Okendo plazan, 
astelehenez, berriki Tenerifen 
jazotako erailketak gaitzesteko eta 
salatzeko asmoz. Eudel Euskadiko 
Udalen Elkartearen deiarekin bat 
egin zuen Udalak.

Eraso hori gaitzesteaz gain, 
indarkeria matxista arbuiatu zuten 
elkarretaratzera bertaratutakoek. Udal ordezkari eta herritar batzuk, elkarretaratzean. ISAAC FARRE RICO

Indarkeria matxistaren aurka

Eskualde mailako udalekuak Lasarte-Orian ere aurkeztu dituzte. ASUNAK

Eskualde mailako udaleku 
feministak, uztail hasieran 
Buruntzaldeako Neska* Gazteek antolatu dute egitasmoa; 
udalekuak uztailaren 9an, 10ean eta 11n izango dira

Txintxarri
Buruntzaldea astinduz, badator 
neska* gazteon lurrikara! 
lelopean aurkeztu dituzte 
Buruntzaldeako Neska* Gazteek 
udaleku feministak. Lasarte-
Oriako ekitaldia Okendo plazan 
egin zuten, eta bertan eman zuten 
udaleku feministen berri. Iragarri 
zuten Usurbilen izango direla, 
uztailaren 9an, 10ean eta 11n. 

Azaldu zuten hitzaldiak, 
tailerrak eta formakuntzetan parte 
hartzeko aukera izango dela 
udalekuetan. Eta informazio apur 
bat zehatzagoa ere zabaldu zuten, 
hala nola, Transgeneroaz kontatu 

ez denaz mintzatuko direla, 
Emakumetik emakumera, pauso 
handi bat aurrera! prostituzioari 
buruzko tailerra egingo dutela, 
ligoteo saioaz ere solastuko direla, 
eta Sorginak, eroak eta histerikak. 
Nola feminismoak osatzen gaituen 
tailerra ere egingo dutela. Horrekin 
batera, aisialdi eta kultur eskaintza 
ere izango da, baita gaubelak, 
harremanak eta giro "paregabea" 
ere. Eskaintza hori eginda, 
udalekuetan parte hartzeko izen 
ematera animatu nahi dituzte 
herritarrak. Jakinarazi dute izen 
ematea ekainaren 12tik 27ra egingo 
dutela, sare sozialen bidez.

Txintxarri
LABI aholku batzordea ekainaren 
18an bilduko da, arratsaldean, 
gaur-gaurkoz indarrean dauden 
osasun neurriak berrikusteko. 
Ikusteke dago zer erabaki hartuko 
duten, baina maiatzaren 31n egin 
zuen agerraldian, Iñigo Urkullu 
lehendakariak zenbait alorretan 
neurriak arindu zitezkeela iragarri 
zuen, baldin eta EAE erkidegoko 
intzidentzia-tasa metatua 150 baino 
baxuagoa bazen. Ekainaren 16an 
132,74 zen. Proposamenen artean 
daude, besteak beste, ostalaritza 
establezimenduen ordutegia 

01:00ak arte luzatzea eta mahaietan 
eser daitezkeenen kopurua seira 
handitzea; elkarte gastronomikoak 
irekitzea; eta ekitaldietako aforoak 
handitzea. Neurri horiek onartuz 
gero, astelehenean sartuko lirateke 
indarrean, ekainaren 21ean.

Ekainean, 34 kasu
Ekainaren 16ra arte, hilabete 
horretan 34 kasu erregistratu 
dira Lasarte-Orian; azken zazpi 
egunetan, bederatzi. Datu ofizialen 
arabera, 2020ko martxotik hona 
1.720 lasarteoriatar kutsatu ditu 
COVID-19ak, biztanleen %9.

Herritarrak, LABI batzordeak 
erabakitzen duenaren zain
Ekainaren 16ra arteko datuak eskuetan, ekainean 34 kasu 
baieztatu dituzte Lasarte-Orian; azken astean, bederatzi





Maddi Zaldua
Ekainaren 8a zen, asteartea, 
eta txintxarri aldizkariak bazuen 
goiz horretarako eginkizun bat 
zehaztua, Zabaleta auzoan. 
Lantzen ari garen familia eredu 
ezberdinen gaineko erreportaje 
sorta osatzeko, auzo horretan 
b i z i  d e n  O t a e g i - P e r e z 
f a m i l i a r e k i n  e g i n  n u e n 
hitzordua. Euren etxean jaso 
ninduten, egongelan, goxo, eta 
egin berri zuten kafe kikara 
bana zerbitzatuta hasi nintzen 
euren adopzio- familiaren 
testigantzaren berri izaten; 
nire etxean banengo bezala.

“Oso gazte” ezkondu ziren 
Junkal Perez (Lasarte-Oria, 
1963) eta Fede Otaegi (Donostia, 
1954) herritarrak, eta ezkondu 
zirenerako argi zuten ez zirela 
berehala guraso izango, nahiz 
eta jakin bazekiten seme-alabak 
e d u k i  n a h i  z i t u z t e l a 
etorkizunean. Horrela, ezkondu 

ostean urte batzuk igaro eta 
gero, haur bat izatea erabaki 
zuten. Guraso izan nahi duen 
edonork pentsa dezakeen modu 
berean,  seme edo a labak 
biologikoki edukiko zituztela 
uste zuten eurek ere, nahiz eta 
biologikoak edukitzearekin 
batera, haur bat adopzioan 
hartzeko ideia ere ez zuten 
bazter uzten. Haurdun geratzeko 
saiakerek, ordea, huts egiten 
zuten. Saiatu arren ez zuten 
lortzen, eta adopzioaren aukeran 
gehiago sakontzen hasi ziren. 

Joan  z i ren  l ehen  a ld i z 
Gipuzkoako Foru Aldundira, 
baina bertan aurkitutakoak 
maldan gora jarri  z i tuen 
herritarrak. Kontatu dute nazio 
mailako adopzioan itxaron 
zerrenda luzeak topatu zituztela, 
eta haur bat adopzioan hartzea 
ez zela erraza: “Urte asko 
itxaron behar ziren, eta horrek 
zaildu egiten zuen egoera”. 

Fede eta Junkalentzat, ordea, 
adopzioan hartu nahi zuten 
haurraren jatorriak ez zuen 
garrantzia berezirik, hortaz,  
nazionala ez beste aukera batzuk 
aztertzen ere hasi ziren. Ez zen 
erraza izan, ordea: “Prozesu 
horretan ere zailtasun ugarirekin 
egin genuen topo. Mundua erori 
zitzaigun; behin eta berriro 
galdetzen genion gure buruari 
ezingo ote ginen guraso izan". 

Bitartean, haurdun geratzeko 
tratamenduekin ere hasi zirela 
jakinarazi dute, eta, gogoan dute, 
oraindik ere, zenbaterainoko 
gogorra izan zen prozesu hura 
ere : “Saiatu ginen bide horretatik 

ere, baina ez genuen lortu. Oso 
gogorra izan zen”. 

Telebistan botatako dokumentala
Tratamenduarekin haurdun 
geratzeko ahaleginetan jarraitzen 
zuten bitartean,  Txinako 
u m e z u r z t e g i e n  g a i n e k o 
dokumental bat ikusteko aukera 
izan zuten, telebistan: Las 
habitaciones de la muerte. 
"Oihartzun handia izan zuen. 
Txinan, garai hartan, haur 
bakarraren politika zegoen 
indarrean –1979. urtean jarri 
zuen martxan Txinako gobernuak, 
jaiotza tasaren gaineko kontrola 
ezarri eta gainpopulazioaren 
ekiditea argudiatuz– eta, bertan 
ikusi genuena oso gogorra izan 
zen". 

Dokumental hori izan zen 
Otaegi-Perez familiarentzat 
inflexio puntua: "Haurdun 
gera t zeko  t ra tamenduek 
emaitzarik ematen ez zutela 
i k u s i r i k ,  e t a  T x i n a k o 
umerzurztegietan gertatzen ari 
zenaren jakitun, herrialde 
horretako haurrak adoptatzea 
erabaki genuen". Horrela, 
tratamenduak alde batera utzi, 
eta berriro ere Gipuzkoako Foru 
Aldundira joan ziren, Txinako 
haur baten adopzio prozesua 
martxan jartzera.  

Ezinbesteko ziurtagiria
Azaldu dute adopzioa martxan 
jartzeko certificado de idoneidad 
( egok i tasun  z iur tag i r ia ) 
eskuratzea "ezinbestekoa" zela. 
Eta hori eskuratzeko beharrezko 
paperak be te ,  a ldundiko 
profesionalekin eman beharreko 
pausoak eman, eta beste hainbat 
tramite egin eta gero lortu zuten 
z iurtagir ia ;  1996 .  ur teko 
maiatzean. Hortik  aurrera, eta 
prozesuak hala eskatzen zuelako, 
Txinako gobernuarekin hasi 
zituzten harremanak, Madrilgo 
enbaxadaren bitartez: "Madrilen 
itzultzaile bat zegoen, eta bere 
laguntzarekin egin genuen 
guztia". Itzultzailearen laguntzaz 
T x i n a r a  b e h a r r e z k o 
dokumentazioa bidali eta handik 

zetozenak jaso ondoren, bilakatu 
z e n  a m e t s a , l e h e n e n g o z , 
errealitate. Bide horretan 
murgildu eta urte eta erdi 
beranduago, 1997. urtean jaso 
zuten lehen baieztapena: bost 
hilabeteko haur baten guraso 
zirela; Amane Meirena.

Lehen bidaia Txinara
Une haiek gogora ekarriz, eta 
kontakizunarekin aurrera 
jarraitzeko, elkarrizketa egiten 
ari ginen egongelako mahaitik 
jaiki da Junkal, eta zuri beltzean 
ateratako argazki batekin 
bueltatu da. Amane Meiren 
argazki bat da, euren alaba izango 
z e l a  j a k i n a r a z i  z i e t e n 
gutunazalean jaso zutena: "Fax 
bidez jaso genuen alabaren lehen 
argazkia izan zen; beti esaten 
dugu hori  izan zela gure 
ekografia".

Hunkituta jarraitu dute 
testigantzarekin; Amane Meiren 
berri izan zuteneko momentua 
"oso une berezia" izan zela 
azalduz: "Hamalau urtez guraso 
izateko ahaleginetan aritu  
ondoren gure nahia egi bihurtu 
zen; oso momentu polita izan 
zen". Gauzak horrela, urrian 
Txinako jakinarazpena jaso eta 
abendu amaieran joan ziren 
Amane Mei alabaren bila.  

Egongelako mahai gainean 
pilatutako argazki-albumei begira 
jarrita erakutsi diote kazetariari 
Txinako Hunan –bertan jaioa 
da Amane Mei – hirira iritsi eta 
alaba besoetan zutela ateratako 
lehen argazkia. Eta izoztutako 
une horri begira ekarri dituzte 
gogora eurekin Txinara bidaiatu 
zuen beste bikote batek orduan 
esandakoak: "Gogoratzen dut 
Amane Mei besoetan nuela esan 
zidatela oso zoriontsu ikusten 
nindutela; halaxe nengoen", 
azaldu du Junkalek.

Hamabost eguneko egonaldia 
egiteko asmoz joan ziren Txinara, 
baina gauzak ez ziren aurreikusi 
bezala joan. Kontatu dute Amane 
Meiren osasunari behar bezalako 
arreta emateko lehenago bueltatu 
zirela Lasarte-Oriara: "Umeez 

"MADRILGO 
ENBAXADAN ZEGOEN 
ITZULTZAILE BATEN 
LAGUNTZEREKIN EGIN 
GENUEN GUZTIA"

OTAEGI-PEREZ FAMILIA ADOPZIO FAMILIA
Adopzioan hartutako bi alaben guraso dira Fede Otaegi eta Junkal Perez 
lasarteoriatarrak. Txinako Hunan probintzian jaioak dira Amane Mei eta Oihana Fu,  
eta adopzioa prozesuan bizitakoak kontatu dizkiote txintxarri aldizkariari

Fede, Oihana Fu, Junkal eta Amane Mei, hurrenez hurren, 2012. urtean Txinara egindako bidaian. OTAEGI -PEREZ FAMILIA

Adopzioak bihurtu 
du ametsa egi

Adopzio familia. Maiatzaren 15eko Familiaren Nazioarteko Eguna 
baliatuz, familia eredu ezberdinen gaineko erreportaje sorta 
argitaratzen ari da txintxarri. Bizi ditugun COVID-19aren garai hauek 
eragin diote erreportaje sorta hauen argitaratze erritmoari, eta, 
ohartuko zinetenez, astebeteko etenaldia egin behar izan dugu.  
Aste honetakoan, Otaegi-Perez familiaren testigantza bildu dugu

ezer gutxi genekien garai hartan; 
pentsa, biberoiak ere gaizki 
prestatzen genituen. Alaba ahul 
zegoen, eta, gu ez ginen turismoa 
egitera joan Txinara. Ez geunden 
horretarako, eta lehenago bueltatu 
ginen". 

Etxean denak pozarren
Ametsa beteta, zoriontsu iritsi 
ziren Fede eta Junkal etxera, 
baina kezkatuta ere bai; Euskal 
Herrira iritsita, Amane Meik 
ahul jarraitzen baitzuen. Indar 
guztiak alabaren zaintzan jarri, 
eta apurka-apurka haurra hobeto 
zegoela ikusirik goxatu zen 
Otaeg i -Perez  f ami l i a ren 
egunerokoa. Hainbeste goxatu 
zen, ezen, bigarren alaba baten 
adopzioa martxan jartzera 
animatu zirela, denbora gutxira.  

Eta, lehen esperientziak 
emandako jakintzaz baliatuta, 
bigarrengoari ekin zioten. 
"Antzekoa" izan zen prozesua, 
baina, denboran, laburragoa, 
lehen adopzio prozesua martxan 
jarri ahal izateko ezinbestekoa 
zen egokitasun ziurtagiriaren 
denbora aurreztu baitzuten: "Bi 
urteko iraungitze data zuen, eta 
iraungi baino hilabete batzuk 
lehenago jarri ginen martxan 
bigarren adopzioarekin".

B e r r i r o  e r e  T x i n a k o 
gobernuarekin harremanetan 
jarri, eta bederatzi hilabetera 
i r i t s i  z i t z a i en  b i ga r r en 
jakinarazpena; berriz ere Hunan 
probintziako neskatila baten 
guraso izango zirela; Oihana 
Furena. Zortzi hilabete zitueneko 
alabaren argazkia eskuetan 
hartuta gogoratu dituzte orduko 
bizipen haiek. 

Negu betean, bigarren bidaia
Alaba gazteenaren bila joandako 
uneak kontatzeari ekin diote 
gero; horiek ere ez dituzte ahaztu. 
Gogoratzen dute negua zela, eta 
uste baino gehiago atzeratu zela 
alabaren bila joateko bidaia: 
"Gabonek bete-betean harrapatu 
gintuzten, eta hori amaituta, 
Txinako Urte Berria iritsi zen. 
Ezinegona eragin zuen horrek 

gugan, alaba, lehenbailehen, 
gurekin izan nahi baikenuen". 

Eta bigarren bidaia hartan bai; 
hamabost egun egin zituzten 
Asiako herrialdean: "Oihana Fu 
osasunez ondo zegoen, eta, gu 
ere bigarrengoz ari ginen 
esperientzia antzekoa bizitzen. 
Lasaiago geunden eta disfrutatu 
ahal izan genuen Txinaz ere". 

Herrian oztopo handirik ez
Bazterkeria egoera nabarmenen 
lekuko izan ez badira ere, azaldu 
dute egokitu zaiela hainbat egoera 
deserosori aurre egin behar izatea: 
"Begirada eta komentario askoren 
lekuko izan gara, eta zenbait 
momentutan, horiei aurre egitea 
ez da erraza izan. Askotan esaten 
digute, adibidez, gure alabak oso 
zortedunak direla gurekin 
daudelako. Horrelako adierazpenei 
berehala erantzuten diegu guk, 
zortea gurea dela esanaz; gu 
baikara zortedunak Amane Mei 
eta Oihana Fu gurekin daudelako". 

Alabekin txikitatik hitz egin 
dute adopzioaz, eta gaur gaurkoz 
ere hitz egiten dutela azaldu 
dute: "Alabak txikiak zirenetik 

landu dugu gaia. Adopzioaz hitz 
egiteaz gain, ipuinak ere 
irakurtzen genizkien".  Orokorrean 
herrian, ikastetxeetan eta inguru 
hurbilean naturaltasunez bizitu 
dituzte Amane Mei eta Oihana 
Furen adopzioak, eta horrek 
"asko" erraztu du familiaren 
egunerokoa. Zorteko sentitzen 
dira, esate baterako, Zabaleta 
auzoko bizilagun izateaz: 
"Betidanik elkartu izan gara 
plazan adin beretsuko haurrak 
genituen sei edo zazpi familia, 
eta txiki-txikitatik oso integratuak 
egon dira; guk hortan ez dugu 
arazorik izan; oso eskertuta 
gaude". 

Eskerrak eman nahi izan 
dizkiete, baita ere, Pirritx, Porrotx 
eta Marimotots pailazoei. 
"Joxemarik –Porrotx pailazoak– 
eta bere familiak, esaterako, gure 

alaben prozesu osoa ezagutu dute 
hasieratik, eta sekulako laguntza 
eman digute". Kontatu dute 
hainbat lanketa egin dituztela 
sudurgorriekin, besteak beste, 
Familiak Milakolore ipuin 
bilduma eta karta jokoarena: 
"Horrelako gaiak txikitatik 
lantzea oso garrantzia dela 
iruditzen zaigu".

Eta ez dute bazter utzi nahi 
izan Ume Alaia elkartea ere. 
Adopzio-familien elkartea da, 
eta Fedek eta Junkalek euren 
p ro z e sua  ha s i  zu t enean 
Gipuzkoako egoitza oraindik 
existitzen ez bazen ere, gerora 
" lo tura  es tua"  i zan  dute 
bertakoekin: "Ezjakitasun osoz 
abiatu genuen gure prozesua 
duela 25 urte. Oso baliagarria 
eta aberasgarria izan da elkartetik 
jaso dugun laguntza guztia;  
hitzaldi askotan parte hartzeko 
aukera  izan dugu,  j ende 
profesional ugari ezagutu dugu, 
eta abar. Guri asko lagundu digu". 

2012an Txinara bidaia
Bigarren alaba adoptatu zutenetik, 
urtero-urtero dirua aurrezten 

hasi zen bikotea, etorkizunean, 
familiak Txinara bidaia bat egiteko 
asmoz; eta halaxe egin zuten duela 
zortzi urte. Bi baldintzekin 
bidaiatu zuten Asiara; euren 
alabak jaiotako Hunan probintzia 
eta alabak egondako umezurztegiak 
ezagutzeko aukera izatea. Eta 
halaxe egin zuten: "Oso bidaia 
ona izan zen, eta, uste dugu, gure 
alabentzat oso lagungarria izan 
zela". 

Biologiak ez, baina elkarrekiko 
zaintzak eta maitasunak batzen 
du Otaegi-Perez familia. Mila 
esker, laukote. 

Serieko bosgarren familia 
ereduaren argitalpen honekin 
amaituko dugu, momentuz, lan 
hau. Ez dugu itxitzat ematen, 
ordea; etorkizunean, helduko 
diogu berriro ere gaiari, eta 
bestelako familia eredu ezberdinak 
ezagutaraziko ditugu. Merezi 
duelako; aniztasunean dagoelako 
aberastasuna. Bien bitartean, 
serie hau argitaratzea posible 
egin duzuen familiak eskertzea 
besterik ez zaigu geratzen; eskerrik 
asko, bihotzez. Bihotz-betegarria 
izan da, oso aberasgarrria. 

"OSO ESKERTUTA 
GAUDE AUZOAREKIN, 
PAILAZOEKIN ETA  
UME ALAIA 
ELKARTEAREKIN"

Adopzio familia. Maiatzaren 15eko Familiaren Nazioarteko Eguna 
baliatuz, familia eredu ezberdinen gaineko erreportaje sorta 
argitaratzen ari da txintxarri. Bizi ditugun COVID-19aren garai hauek 
eragin diote erreportaje sorta hauen argitaratze erritmoari, eta, 
ohartuko zinetenez, astebeteko etenaldia egin behar izan dugu.  
Aste honetakoan, Otaegi-Perez familiaren testigantza bildu dugu

Gurasoekin  "be t idanik , 
naturaltasun eta askatasun 
osoz" hitz egin dute adopzioaz 
Amane Meik  (Hunan, 1997) eta 
Oihana Fuk (Hunan, 1999). 
Kontatu dute betidanik jakin 
eta barneratu dutela adoptatuak 
zirela. 

Oihana Furi ahizpa adoptatua 
edukitzea "lagungarri" izan 
zaio: "Errazagoa izan da dena; 
i d e i a ,  s e n t i m e n d u  e t a 
esperientzia berdin asko bizitu 
ditugu, eta hori elkarbanatzeak 
asko lagundu dit bizipenak 
konpartitu eta ulertzerako 
orduan". Amane Meik ere bat 
egin du ahizparen hausnarketa 
horrekin, eta gaineratu du 
"naturaltasunez" eraman duela 
gaia beti :  "Beste edonor 
bezalakoa sentitzen naiz, eta, 
adoptatua naizela dakidan arren, 
horrek ez du nire bizitza 
baldintzatzen". Azaldu du, bere 
ingurukoek ere nola bizitzen 
duten gaia: "Kuadrillakoei ere 

ahaztu egiten zaie, askotan, 
adoptatua naizela". 

Gurasoek auzoko giroari egin 
dioten azpimarra berdina egin 
diote alabek. Oihana Fuk azaldu 
du txikitan, auzoko lagun 
taldean ez zuela integratzeko 
beharrik sentitu: "Beste bat 
gehiago nintzen. Banekien nire 
gurasoak nirekin zeudenak 
zirela, eta, aldi berean, urruti 
eta ezagutzen ez nituen guraso 
biologikoak nituela, baina 
gertaera soil horrek ez ninduen 
ezberdin sentiarazten, eta gaur 
egun ere ez". Amane Meik 
txikitako oroitzapen bat gogora 
ekarriz jarraitu dio ahizparen 
hausnarketa horri: "Txikitan, 
familiaren zuhaitz-genealogikoa 
egiterakoan, harrotasunez 
adierazi nuen familia bikoitza 
nuela". 

Auzoan bezala sentitu dira 
ikastetxean eta herrian ere. 
"Badakit gure familiak beste 
familia batzuek ez dituzten 

ezaugarri batzuk dituztela, baina 
familia guztiek dituzte ezaugarri 
bereizgarriak ezta? Familiak 
anitzak dira, eta gure kasuan, 
biologiak ez beste indar batek 
lotzen gaitu; elkarrekiko 
maitasunak", azaldu du Oihana 
Fuk.

Zortea "aldebikoa"
Gurasoek alabak euren familiako 
kide izatearekin zortedun direla 
azaldu dute, eta alabek ere bat 
egiten dute pentsamendu 
horrekin: "Bi aldeek familia 
bat osatu nahi genuen, eta, 
zorionez hala izan da; orain 
osatzen dugun familia osatzeko 
aukera izan dugu", azaldu du 
Amane Meik. 

Inguru hurbilak adopzioaren 
gaia eurak bezain natural 
daramatela azpimarratu dute 
bi ahizpek, baina ikusten dute 
ezberdintasun bat ezezagunak 
diren pertsonekin harremantzen 
direnean; horrela azaldu du 

hori Amane Meik: "Galdera 
gehiago erantzun behar izaten 
ditut, eta, batzuetan ikusezin 
bihurtu nahi izaten dut, 
nabarmendu gabe bizitzeko. 
Gizartean arrazializatuak 
garenak nola ikusten gaituzten 
ohartzen naiz. Arrazializatua 
den pertsona bat ikusten 
dugunean, nekez pentsatuko 
dugu adoptatua izan daitekeela; 
pertsona horiek bere arraza 
berekoak diren gurasoen seme 
edo alabak direla pentsatzeko 
joera oso nabaria da oraindik 
ere". 

Gizarteak, oraindik ere, 
adopzioaren gaia "tentsio puntu 
batekin" bizi duela iritzi du 
Oihana Fuk, gaia "tabua" balitz 
bezala: "Gaiaz hitz egin eta 
normalizatu beharrean, agian 
minduko nauten beldur gerta 
daitezke tentsio une horiek". 
Gaia saihesteak, normalizatu 
baino, kontrakoa eragiten du: 
"Landu behar dela uste dut".

"Gizarteak tentsio puntu batekin bizi du 
oraindik ere adopzioa; gaia landu behar da"
AMANE MEI OTAEGI PEREZ ETA OIHANA FU OTAEGI PEREZ JUNKAL ETA FEDEREN ALABAK



Txintxarri
Maialen Chourraut herritarra 
Joko Olinpikoetako atarian dago. 
Hilabete geratzen da hitzordu 
garrantzitsurako eta bere 
prestaketa hobetzeko Pragan, 
Txekiar Errepublika, ekainaren 
11tik 13ra jokatu den Munduko 
Kopako proban parte hartu du. 
K-1 mailako finaleko jaitsieran 
Jessica Fox australiarrarekin 
batera azkarrenetarikoa izan 

arren, ez bata ez bestea ez ziren 
lehen postuan sailkatu. Ibilbidean 
egindako akatsengatik Chourraut 
seigarren postuan sailkatu zen 
eta Fox, berriz, hirugarren izan 
zen. Txapelketa gorabeheratsua 
izan zuen Atletico San Sebastianeko 
palistak Pragan.

Ekainaren 11ko kanporaketan 
bere multzoko zortzigarren postua 
lortu zuen, 100,32 denborarekin. 
Abiaduraz ongi joan zen herritarra, 

98 segundo 32 ehuneko baina 
bosgarren atean egindako huts 
batek bi puntu gehitu zizkion 
bere jardunari. 

Estutasunei aurre egin
Larunbata goizeko finalerdian, 
berriz, estutasunak pasa zituen 
herritarrak kanalean. Nahiz eta 
akatsik ez egin, Chourrautek ez 
zuen piragua aurreko egunean 
bezala gidatzerik izan, eta horrek 
107,64ko denbora egitea ekarri 
zuen. Sailkapeneko hamargarren 
postua eskuratu eta ozta-ozta 
iritsi zen finalerako.

Arratsaldeko finalean, berriz, 
arantza kendu zuen. Nahiz eta 
denbora aldetik jaitsiera ona egin, 
hirugarren eta zortzigarren ateak 

ukitu zituen eta lau puntuko zigorra 
izan zuen. Guztira 104 segundo eta 
13 ehuneko egin zituen eta final-
aurreko denbora hobetu zuen.

Finaleko lehen parte-hartzailea 
izanik, arerio guztien jaitsiera 

ikus tea  egoki tu  z i t za ion 
herritarrari. Sailkapeneko lehen 
postuetan izan zen Chourraut, 
azken hiru lehiakideek uretara 
jauzi egin arte. Azkenean, 
seigarren izan zen.

Chourraut, seigarren Pragako 
Munduko Kopako proban
Finaleko jaitsieran azkarrenetarikoa izan arren, 
ibilbideko akatsek podiumetik kanpo utzi zuten

Maialen Chourraut, Espainiako Kopako proba batean lehian. RFEP

Txintxarri
Igandean, ekainaren 13an, 
Gipuzkoako trainerurik onenak 
bildu ziren Kontxako badian, 
Donostian. Eusko Label eta 
Euskotren Ligak asteko bi aste 
eta Kontxako bandera jokatzeko 
hiru hilabete faltan, Gipuzkoako 
txapela jokatu zuten eskifaiek 
Donostiako uretan. Gizonetan 
azkarrena Hondarribia izan zen; 
emakumezkoan, berriz, Aiora 
Belartieta, Paula Gonzalez eta 
Izar Agirretxe herritarrak kide 
dituen Arraun Lagunak taldea. 
Belartieta Donostiako uretan 
izan zen lehian; Gonzalez, berriz, 
kaian izan zen, ordezko modura.
Izan zen beste herritarrik ere 
lehian ,  Intza  Fernandez . 
Fernandezek eta Hondarribia 
Bertako igogailuak taldeko 
kideek laugarren denborarik 
onena lortu zuten.

Atzerapena
Donostiako badia behe-laino 
handiarekin esnatu zen, eta lehen 
estropadan beterano mailako 
traineruek zailtasunak izan 
zituzten eremuan ongi arraun 
egiteko.

Arraun Lagunak taldeko 
Belartietak aipatu digunez, 
"gutxitan ikusi da horrelako 
behe-lainoa Kontxako badian, 
eta txapelketa bertan behera 
geratuko zela pentsatu genuen 
momenturen batean". 

Epaileek lehia etetea erabaki 
zuten behe-lainoa altxatu arte. 
Itxaronaldiak bere fruitua izan 
zuen eta badia garbitzen hasi 
zenean, txapelketari ekin zitzaion.

Aurten, gainera, Gipuzkoako 
federazioak emakumeen lehia 
azkena izatea nahi izan du, eta 
ondorioz, azken txandan Orio, 
Hondarribia Bertako Igogailuak 
eta Donostiako bi traineruak 
lehiatu ziren,  Kaiarriba-
Donostiarra eta Arraun Lagunak.

"Pixkanaka-pixkanaka gauzak 
aldatzen ari direla ikusten da, 
emakumezkoak lehenak izaten 
dira lehiatzen normalean.

Emakumeen zein gizonezkoen 
lehiaketek garrantzi berdina 
eduki behar dutela uste dut", 
adierazi du Belartietak.

Orio garaitu
Irteera emandakoan hasi zen 
Orio eta Arraun Lagunak 
eskifaien arteko lehia. Donostiako 
taldeak, ordea, Oriok baino 
segundo bat gutxiago behar izan 
zuen ziaboga egiteko, eta bigarren 
luzean errenta handitu zuen. 

"Aurreko estropaden emaitzak 
begiratuz, lehia nahiko parekatua  
dagoela ikusi da. Igandean, Oriok 
ez zigun erraz jarri, ziabogan 
segundo bateko diferentziarekin 
iritsi ginen, eta bueltan, gutxi 
gorabehera,  traineru bat 
ateratzen geniela ikusi genuen. 
Egoera ondo kontrolatu genuen 
eta azkenean sei segundoko 
diferentzia atera genien", azaldu 
du Belartietak.

Aurreko asteburuan Lekeition 
egindako estropadari buelta 
ematea zuen helburu Lugañenek; 
bosgarren izan ziren. Eta soberan 
gainditu dute, Gipuzkoako titulua 
eskuratuz. Gainera, Arraun 
L a g u n a k e k  G i p u z k o a k o 
txapelketa irabazten duen lehen 
aldia da. "Oso harro gaude 
Gipuzkoako txapelketa irabazteaz. 
Lehenengo aldia da irabazten 
dugula. Etxean irabazteak ere 
ilusioa handia eman digu".

Euskotren liga
Arraun Lagunakeko kideak 
egindako lanarekin pozik 
b a d a u d e  e r e ,  b a d a k i t e 
"estropadako fase batzuetan 
hobetzeko detaile batzuk daudela 
oraindik".

Izan ere, denboraldi-aurrea 
amaitu dute. Uztailaren 3an, A 
Coruñan Euskotren Liga hasiko 
da eta liga osoan zehar, lehia 
handia espero da. "Denboraldi-
aurreko estropadetan Euskotren 
Ligako lau tripulazioek maila 
handia eman dutela ikusi da. 
Lauak oso pareko gaude eta 
detaile txikiek asko baldintzatuko 
dute lehia", onartu du Lugañeneko 
kideak.

ARC1 liga
Bestetik, Gaizka Ormazabal 
herritarrak taldez aldatu duela 
jakinarazi digu. Hibaikan 
denboraldi bat egin ostean, egun 
Libia eskifaian ari da lanean.

San  Pedroko  t ra inerua 
Donostiako uretan laugarren 
izan bazen ere, Ormazabalek ez 
zuen parte hartzerik izan.  
Larunbatean izan zen Ondarroako 
Antiguako Ama estropadan egin 
zuen debuta eta ez zuten 
Gipuzkoako Txapelketarako 
deitu.Ondarroan hamaikagarren 
postuan amaitu zuen lehia Libiak.

Ormazabalek aipatu digunez, 
talde aldaketa nabaria izan da. 
E t a  e s k i f a i a n  d a g o e n 
mailarengatik, aurten ordezko 
izatea tokatuko zaiola ere onartu 
du. 

Denboraldi-aurreko azken 
proba zen Ondarroakoa eta 
asteburu honetan, ARC ligari 
hasiera emango diote maila 
horretako traineruek. San Pedro 
ARC1ean lehiatuko da eta bi 
proba ezberdin izango ditu: 
larunbatean, Pasaiako 36. 
Ikurriña eta igandean, Andoni 
Galarragaren Oroimen Estropada, 
Getarian.

Arraun Lagunak Gipuzkoako txapelketako bandera jasotzen. GIPUZKOAKO ARRAUN FEDERAZIOA

Arraun Lagunak, 
Gipuzkoako txapeldun
Hiru lasarteoriatar kide dituen eskifaiak Orio garaitu du, denboraldi-aurreko  
hitzordu garrantzitsuan. Donostiako traineruak lehenengoz lortu du Gipuzkoako  
bandera. Hondarribia Bertako igogailuak, berriz, laugarren postuan sailkatu da

Txintxarri
Asteartean, ekainaren 15ean, 
Lasarte-Oriako txirrindulariek 
hitzordu garrantzitsua izan zuten 
Aizarnazabalen, Gipuzkoako 
Erlojupeko Txapelketa. Junior, 
zein 23 urtez azpiko mailetan 
izan ziren herritarrak podiumean. 
Buruntzazpi Txirrindularitza 
eskolako Haimar Etxeberria 
junior mailako podiumeko 
gorenera igo zen; 23 urtez 
a zp ikoan ,  b e r r i z ,  E i ba r 
txirrindulari taldeko Asier Pozo 
hirugarren izan zen.

Urtebeteko etenaren ostean, 
Gipuzkoako federazioak Gervais 
eta Jose Larrarteren oroimenezko 
probak antolatu ditu.

Jose Larrarte proban, junior 
mailako hamabost txirrindularik 
parte hartu zuten. Horien artean, 
Buruntzazpi txirrindularitza 
elkarteko Haimar Etxeberria 
eta Beñat Carbayeda. 

Aizarnazabaldik hasi eta 
Z u m a i a k o  s a i h e s b i d e k o 
biribilguneraino joan ondoren, 
Aizarnazabalera itzuli behar 
zuten. Guztira, 14,5 kilometroko 
ibilbidea zuen probak. 

Guztien artean azkarrena 
Buruntzazpiko Etxeberria izan 
zen. 19 minutu eta 13 segundo 
behar izan zituen bidea egiteko 

eta horri esker, lurraldeko 
txapela eta elastikoa eskuratu 
zituen.

Carbayeda, berriz, 19:46  behar 
izan zituen eta podiumetik kanpo 
geratu zen gutxigatik, bi segundo. 
H e r r i t a r r a k  l a u g a r r e n 
postuarekin konformatu behar 
izan zuen.

Pozo, hirugarren
Eliteko eta 23 urtez azpiko 
Gervais oroimenezkoa ere lehiatu 
zen eta bertan ere izan zen 
Lasarte-Oriako ordezkaririk: 
Eibar Txirrindularitza taldeko 
Asier Pozo. 

Hamabost txirrindularik parte 
hartu zuten maila horretan, eta 

Pozok 23 urtez azpiko podiumeko 
hirugarren mailara igotzea lortu 
zuen, ibilbideko 21 kilometroak 
28:06 denboran eginez.

Idiazabalen, bigarren
Bestalde, Etxeberriak asteburuan 
Idiazabalgo proban bigarren 
postua eta mendiko saria lortu 
zituen. Lerroko lasterketan 
hirugarren izan zen eta erlojupeko 
proban bigarren. 

Taldekide Beñat Carbayeda 
bosgarren postuan sailkatu zen; 
Viveros San Anton taldean dagoen 
Ander Altuna, berriz, 24. postuan. 
Buruntzazpi eskolako kideek, 
gainera, taldeen sailkapenean 
hirugarren postua eskuratu zuten.

Haimar Etxeberria Gipuzkoako erlojupeko probako txapeldun berria da. MARTIN EARLY

Etxeberria, Gipuzkoako 
erlojupeko txapeldun
Urtebeteko etenaldiaren ostean, Gipuzkoako erlojupeko txapelketak jokatu dira. 
Buruntzazpi Txirrindularitza eskolako kidea junior mailako garaile izan da; Eibar 
txirrindulari taldeko Asier Pozok 23 urtez azpiko brontzezko postua eskuratu du

Ekhi De La Cruz (eskuineko lehena), Euskadiko txapelketako podiumean. LOKE JUDO

De La Cruz, hirugarren 
Euskadiko Txapelketan
LOKEko judokek kadete mailako Euskadiko txapelketa eta 
Basander trofeoa lehiatuz esan diote agur denboraldiari

Txintxarri
LOKE Judoa saileko kideek bi 
hitzordu garrantzitsu izan 
zituzten ekainaren 12-13ko 
asteburuan. Seniorrak taldekako 
Bansander trofeoan lehiatu ziren, 
Santanderren; Errenterian, 
berriz, Ekhi De La Cruz kadeteak 
Euskadiko txapelketan parte 
hartu zuen. 

Bi lehiaketetan judokak ongi 
lehiatu arren, De La Cruz gazteak 
lortu zuen asteburuko emaitzarik 
onena, brontzezko domina.

"Oso judo ona egiten lortu du 
hirugarren postuan egotea", 
azaldu du Gorka Aristegi LOKE 
Judo saileko prestatzaileak.

Lanak, fruiturik ez
Egun bat lehenago, ekainaren 
12an, berriz, LOKEko senior 
m a i l a k o  b o s t  j u d o k a 
Santanderrera joan ziren 

taldekako XIV. Bansander sarian 
parte hartzera.

Kantabria, Asturias, Gaztela 
eta Leon eta Euskadiko zortzi 
judo talde bildu ziren txapelketan 
eta maila handia izan zen. 

LOKEko Josu Olmos, Abayuba 
Gutierrez, Haritz Urdangarin, 
Fermin Balda eta Asier Sagastik 
pisu ezberdinetako lehiari egin 
zioten aurre, baina ez zuten 
zorterik izan. 

"Nahiz eta judokek oso maila 
altua eman, ez genuen  emaitzarik 
lortu", azaldu du Judo saileko 
prestatzaileak.

Bi proba horiekin LOKEko 
j u d o  s a i l a k  t x a p e l k e t a 
denboraldiari agur esan dio. 
Baina taldeko kideak ekainaren 
25era arte Maialen Chourraut 
kiroldegiko tatamian lanean 
jarraituko dutela jakitera eman 
du Aristegik.

Txintxarri
Ekainaren 12an,  Maialen 
Chourraut kiroldegiak, lizentzia 
federatua duten alebinen Marken 
Kontrola hartu zuen. Guztira 
zortzi taldetako 31 igerilari izan 
ziren lehian eta horietako bat 
izan zen, Buruntzaldea IKTko 
Jurgi Sukunza. Lehiaketan 

Euskal Herriko txapelketarako 
gutxieneko berria eta lau marka 
per tsonalak ondu z i tuen 
herritarrak. 

Proba garrantzitsua zen alebin 
mailako igerilarientzat. Borja 
Apeztegia Buruntzalde IKTko 
arduradunak nabarmendu 
bezala, alebin mailako igerilariek 

denboraldi honetan ez dutela 
apenas lehiaketarik izan. "Adin 
horietako igerilariek oso aukera 
gutxi izan dute denboraldi 
honetan lehiatzeko. Jardunaldi 
honetan parte hartu zutenak 
asko ez izan arren, horietako 
askorentzat, urte eta erdiren 
ondoren, lehen lehiaketa izan 
zen".

Markak
Sukunza 100 m. bizkar proban 
lehiatu zen lehenik eta ederki 
hasi zuen lehiaketa bi marka 
pertsonal gaindituz. 1:14,28 
denbora eginez, probako marka 

berritu zuen igerilari gazteak. 
Proban zehar 50 metrokoa pasea 
ere ondu zuen, 35,33 eginez.

Ostean, proba luzeagoari egin 
zion aurre herritarrak, 1.500 m. 
librea. "Hasiera batean errespetu 
pixka bat sortzen zion probak, 
baina oso modu egokian egiten 
jakin du", azaldu du Buruntzaldea 
IKTko prestatzaile Apeztegiak.

Ederki, gainera, 19:15,28 
markarekin amaitu zuen proba 
Sukunzak. Marka pertsonal "oso 
ona" egitez gain, Euskal Herriko 
txapelketarako eskatutako 
gutxienekoa ia 45 segundoan 
jaitsi zuen Buruntzaldea IKTko 
igerilariak. Gainera, 800 m. 
libreko bere marka ere hobetu 
zuen, pasean 10:16,93 eginez.

Sukunzak, Euskal Herriko 
txapelketarako marka
1.500 m. probarako sailkapena lortu du Buruntzaldea 
IKTko igerilariak. Lau marka pertsonal ere ondu ditu

Sukunza, 1.500 m. proban. TXINTXARRI

Txintxarri
Ekainaren 13an, Tolosako 3 
Tontorrak eta 2 Tontorrak mendi 
lasterketak lehiatu ziren. Beroa 
handiari aurre egin behar izan 
z ie ten  korr ika lar iek  e ta 
horregatik, parte-hartzaileen  

%50a ere ez zen Tolosako 
t r i ange lu  p la zan  zegoen 
helmugara iritsi.

Ernio, Uzturre eta Erroizpe 
mendiak igotzen dituen 43 
kilometroko ibilbidea eta 2.800 
metroko goranzko desnibela 

duen maratori proba egin zuten 
Lasarte-Oria Trail taldeko bi 
herritarrek, Jon Huici eta Sergio 
Ramirez. Huicik 28. postuan 
amaitu zuen 5 ordu eta 25 
minutuko  denborarekin ; 
Ramirezek, berriz, hamar minutu 
gehiago behar izan zituen 
helmugara iristeko (5:35:00) eta 
38. amaitu zuen.

T2T proban, berriz, Unai 
Urruzolak 24,5 kilometroko 
bidean egin zuen Uzturre eta 
Erroizpe igota (+1.600 m.) eta 
4:45:44 denbora egin zuen.

Hiru herritar, T3T eta T2T  
mendi lasterketetan lehian
Beroari aurre eginez, Jon Huici, Sergio  
Ramirez eta Unai Urruzola helmugara iritsi dira

Lasarte-Oria Trail taldeko Jon Huici eta Sergio Ramirez, proba amaitzean. L-O TRAIL

Txintxarri
Lasarte-Oriako atletek ez dute 
atsedenik. Ekainaren 5ean eta 
6an, Durangon izan ziren lehian 
Euskadiko txapelketan; ekainaren 
12an eta 13an, berriz, adin txikiko 
eta master mailako Gipuzkoako 
txapelketa lehiatu zuten eta 
Ostadarreko Naroa Furundarenak 
Ohorezko Mai lako azken 
jardunaldian parte hartu zuten 
BAT taldearekin. Guztietan 
emaitza ederrak lortu zituzten  
herriko atletek.

Durangon Ostadar Atletismoa 
saileko kideek lau domina jantzi 
eta hiru marka pertsonal ondu 
zituzten absolutu mailako 
Euskadiko txapelketan.

Maider Rekondok 43 metro 
baino gehiago jaurtiz urrezko 
domina eta Euskadiko txapeldun 
titulua lortu zituen disko-
jaurtiketa proban. Pisu jaurtiketan 
ere izan zuen saririk herritarrak, 
hirugarren izan baitzen 12 
metroko jaurtiketarekin.

Luzera-jauziko proban etorri 
ziren beste bi dominak. Naroa  
Furundarenak bigarren postua 
eskuratu zuen, 5,90 metroko 
jauziarekin; Enara Gonzalezek 
berriz, 5,67 metroko jauzi egin 
zuen eta podiumeko brontzezko 
maila eskuratu zuen. 

Bi jauzilariek euren marka 
hobetu zituzten eta Gonzalezen 

kasuan ,  2 0  ur t e z  a zp iko 
Espainiako txapelketarako 
gutxienekoa egin zuen.

Podiumetik gertu ibili zen 
Oihana Igarriz disko-jaurtiketa 
proban. Laugarren izan zen 34,56 
metroko jaurtiketarekin. 

Naroa Furundarenak 200 
metroko lasterketa ere egin zuen. 
Finalerako sailkatu zen arren, 
25,43 marka, ezin izan zuen 
finalean parte hartu. 

Maider Abete ere lehiatu zen 
txapelketan abiadura proba 
batean, 100 metro lasterketa. 
Bere sailkapen lasterketan 13,23 
egin zuen.

Beste herritar bat ere izan zen 
proba honetan lehian, Atletico 
San Sebastian taldeko Nerea 
Eugi. Eugik 12.79 egin zuen bere 
sailkapen lasterketan.

Aloña Mendi KEko Jon Presa 
herritarrak ere parte hartu zuen 
1.500 metroko lasterketako B 
finalean eta 4:24.52 denbora egin 
zuen.

Ohorezko mailan mantendu
Furundarenak ez du atsedenik 
izan eta Bidasoa Atletiko 
Taldearekin Ohorezko Mailako 
jarduna ld ia  j oka tu  zuen 
ekainaren 12an, Valladoliden.

BATek Ohorezko mailan 
mantentzea zuen jokoan eta 
Furundarenak jauzi hirukoitzeko 
proban lehen postua eskuratuz, 
12,42 metro,  zortzi  puntu 
baliagarri eskuratu zituen.

Azkenean, laugarren postua 
eskuratuz, helburua lortu zuen  
BATek eta hurrengo denboraldian 
ere Ohorezko mailan lehiatuko 
da.

Harrobia eta masterrak ere fin
Ekainaren 13an, berriz, adin 
txikiko Gipuzkoako txapelketan 
talde urdin-beltzak hainbat 
kirolari izan zituen lehian 
Donostiako miniestadioan. 
Harrobiko atletak indartsu 
datozela erakutsi zuten proban 
eta lau domina eskuratu zituzten.

16 urtez azpiko mailan, Alex 
Alkainek luzera jauzian, 5,16 
m., eta 100 m. lasterketan parte 

hartu zuen. Bietan zilarrezko 
postua eskuratu zuen gazteak.

18 urtez azpiko mailan, pisu 
jaurtiketa probetan lortu ziren 
b e s t e  b i  d o m i n a k ;  b i a k 
brontzezkoak. Nahia Surutusak 
9,38 metroko jaurtiketa egin eta 
bere marka pertsonala ondu 
zuen; Eneko Andonegik, berriz,  
8,53 m. egin zituen.

Dominarik ez baina lehenen 
artean izan zen Unax Riezu 100 
metroko proban, laugarren izan 
zen.

Master mailako txapelketa ere 
lehiatu zen eta bertan Atletico 
Renteria taldeko J.R. Latorre 
eta Ander Iriondo herritarrek 
parte hartu zuten.

Latorrek urrezko domina lortu 
zuen 200 m. lasterketa proban;  
I r iondok ,  berr i z ,  8 00  m. 
lasterketan parte hartu eta proba 
utzi behar izan zuen. 

Furundarena (ezker) eta Gonzalez (eskuin) lortutako dominekin. OSTADAR ATLETISMOA

Herriko atletek, dominak 
eta markak poltsikoan
Euskadiko txapelketan lau domina eskuratu dituzte herriko atletek; adin txikiko eta 
master mailako Gipuzkoako txapelketan, berriz, bost domina izan dira. Enara 
Gonzalezek 20 urtez azpiko Espainiako txapelketarako gutxienekoa lortu du

Ostadar SKT Inklusio 
ataleko Ane Asensio eta Jon 
Mendoza kideak Sevillan, 
ekainaren 12an eta 13an, 
ospatu den Espainiako 
Atletismo egokituko 
txapelketan parte hartu 
dute abiadurako bi 
probetan, 100 m. eta 200 
m. lasterketak. Asteburu 
ederraz gozatzeaz gain, 
emaitza onak lortu dituzte 
gazteek. 

Asensiok T34 mailako 
gurpildun aulkiko 100 m. eta 
200 m. lasterketan izan zen lehian eta bietan urrezko domina 
jantzi zuen 42.05 eta 1:30.05 denborekin, hurrenez hurren.

Mendoza, berriz, T36 mailako oinezko 100 m. eta 200 m. 
probetan lehiatu zen eta 5º eta 4º postuak lortu zituen, hurrenez 
hurren. 100 metroko probako marka 17.86 izan zen; 200 
metrokoa, aldiz, 38.20.

Asensio eta Mendoza. OSTADAR INKLUSIOA

Asensio eta Mendoza, onenen artean

Txintxarri
Finalak bereziak izan ohi dira, 
eta talde bat nagusi bada ere, 
partida bakarrera edozer gerta 
daiteke. Topikoak topiko, 
aurreikusitakoa gertatu zen I. 
Senior Mailakoan. Borrokatzeko 
gogoz irten ziren jokalekura 
urdin-beltzak, nahiz eta zaila 
izango zela jakin. "Bagenekien 
beraiek zirela faboritoak. Ligan 
erraz irabazi ziguten eta partida 
guztiak irabazi dituzte", aitortu 
du Ander Otaegi entrenatzaileak. 
Fase erregularrean sei garaipen 
lortu dituzte donostiarrek beste 
hainbeste partidatan, Ostadarrek 
baino bat gehiago; eta aurrez 
aurre izan zirenean 60-41 galdu 
zuten urdin-beltzek.

Aurrekari horiekin ekin zioten 
jokoari bi taldeek. Partida gaizki 
h a s i  z u t e n ,  u r d u r i  e t a 
tentsioarekin. Lehen bost 
minutuak igarota, markagailuak 
bere horretan jarraitzen zuen: 
0-0. Akatsak nagusi izan ziren, 
Luberriko jokalariek jaurtiketetan 
h u t s  e g i t e n  z u t e n  e t a 
Ostadarrekoek, berriz, baloiak 
galtzen. Hala, 8-8 amaitu zuten 
lehen laurdena; eta bigarrena 
antzera hasi. Minutuek aurrera 
egin ahala, ordea, bi taldeak hobe 
jokatzen joan ziren. Otaegiren 
esanetan, nabari zen Luberriko 
jokalariak "haserre zeudela, ez 

zeudela eroso", eta norgehiagoka 
berdindua izan zen atsedenaldia 
arte.

Lehen erdia 24-22 amaitu zuten 
eta horrek garaipena lortzeko 
aukera izan zezaketela pentsarazi 
zion Ostadarreko taldeari. 

Itxaropena, ordea, hirugarren 
laurdenean deuseztatu zen. 
Luberriko jokalariak "beraien 
jokoa egiten, askoz hobe jokatzen" 
hasi ziren eta 17 puntuko aldea 
hartu zuten. "Zazpi bat minutu 
egon ginen saskiratzerik egin 
gabe eta hortik aurrerakoan 
ezinekoa izan zen", argitu du 
Otaegik .  Hamar puntura 

hurbiltzea lortu bazuten ere, 
55-41 amaitu zuten partida.

Emaitza nahi zutena izan ez 
bada ere, entrenatzailea pozik 
dago bai denboraldiarekin bai 
finalarekin ere. "Luberriren aurka 
jokatzea zaila da. Beteranoagoak, 
indartsuagoak, altuagoak... dira 
eta errebotean, nagusi. Oso zaila 
da". Horren adibide, partida guztian 
jaurtiketa libreak kenduta, 
bederatzi saskiratze egin zituela 
Ostadarrek. Bere jokalariak urduri 
ikusi zituen Otaegik, beraien onena 
eman ezinik. “Hogei minutu 
aguantatu genituen, baina ezin 
gehiago egin”. 

Ostadar SKT eta Luberriren arteko finaleko irudia . TXEMA VALLÉS

Ostadarreko I. seniorrak, 
ezin Luberri garaitu
Saskibaloiko I. senior mailako finalean, Luberri 55-41 gailendu da. Atsedenaldira 
arte, Ostadarrek ongi egin dio aurre arerioari. Ander Otaegi entrenatzailea  
pozarren dago jokalariek finalean eta denboraldian egindako lanagatik

Txintxarri
Gipuzkoako amateur txapelketan 
emaitza onak eskuratu ostean, 
LOKEko gimnastek buru-belarri 
lan egin dute Euskadiko amateur 
txapelketa prestatzeko. Hitzordua 
asteburu honetan, ekainaren 

19an eta 20an, Durangoko 
Landako kiroldegian.

Bakarka, bikoteka edo taldean 
hainbat mailatan lehiatuko dira 
herriko gimnastak (ikus ondoko 
koadroa). Emaitza onak lortzea 
espero dute taldeko arduradunek.

Horrez gain, ekainaren 20an, 
19:30etik aurrera, ikasturteko 
emanaldia eskainiko du LOKEko 
gimnastika atalak. 

Erakustaldia on-line
Berrikuntza garrantzitsu  bat 
izango du erakustaldiak, gainera; 
Internet bidez egingo da. 

COVID -19aren  aurkako 
neurriek ez dutenez kirol 
jardueretan ikuslerik egotea 
ahalbideratzen, taldeko kideen 
gurasoei esteka bat bidaliko zaie  
erakustaldia jarraitu ahal izateko.

LOKE Gimnastikako kideak, 
Euskadiko txapelketarako prest
Ikasturte amaierako erakustaldia Internet bidez egingo 
du gimnastika taldeak, ekainaren 20an, igandea

Denboraldiko azken partida jokatu zuten Ostadar Saskibaloi saileko 
beste bi taldek ere: Junior Errendimenduak eta III. Seniorrak. Emaitza 
ezberdinak lortu zituzten euren partidatan.

Junior Errendimendu taldea Take Redline Mekanika taldearen aurka 
lehiatu zen, Maialen Chourraut kiroldegian eta garaipena erdietsi zuen, 
66-46. Horri esker, bigarren faseko bosgarren sailkatu da.

Lehen laurdenean, talde urdin-beltzak erritmo ona ezarri zuen eta 
aurre hartu zion Tolosako taldeari. Bigarrenean, ordea, arerioak 
defentsa aldaketa egin eta gauzak zaildu zizkion etxeko taldeari. 
Gainera, TAKE fin ibili zen sakian eta atsedenaldira 29-22 joan ziren bi 
taldeak.

Partidako bigarren zatia borrokatua izan zen. Bi taldeek saskiratzeak 
lortu zituzten eta TAKE markagailuan gerturatzen saiatu zen. Denbora, 
ordea, ez zuen alde Tolosako taldeak.Ostadarrek gainera kanpoko 
jaurtiketetan asmatu zuen eta amaieran, 20 puntuko aldea ezarri zuen. 

Tanto gutxi
Donostiako Mons kiroldegian, berriz, III. senior taldeak 49-39 galdu 
eta sailkapeneko zortzigarren postuan geratu zen.

CD Internacional taldea izan zuen aurrez aurre talde urdin-beltzak. 
Partida hasiera berdinduan izan arren, pixkanaka Donostiako 
taldearen alde jarri zen lehia. Indartsu jokatu zuen kanasta azpiko 
egoeretan, banakako jokoan ere etekin handia atera zuen eta 
defentsa lanetan Endika Marrahiren taldearen jokoa ezeztatu zuen. 
Atsedenaldira iristean, 23-15 zegoen markagailua.

Bigarren zatian, CD Internacionalek tartea irekitzea lortu zuen, 14 
puntu. Ondorioz, Ostadar markagailuan hurbiltzen saiatu zen.
Donostiako taldeak, ordea, ongi kudeatu zuen egoera eta defentsa 
lan ederra egin zuen Ostadarreko erasoak zapuzteko. Partida amaitu 
baino lehen, jaurtiketa libreetako marratik ere puntuak lortzeko 
aukera izan zuen Endika Marrahiren taldeak, baina ez zuten asmatu.

Batean kale, bestean bale

Garaipenarekin amaitu du denboraldia Junior errendimendu taldeak. TXINTXARRI

Ekainaren 19an, larunbata

Goizez
• Ambar Rodriguez Jubenil B.
• Paula Martinez Senior B.

Arratsaldez
• Maitane Arroyo Jubenil A.
• Miren Prieto Jubenil A.
• Garazi Gomez Senior A.

Ekainaren 20an, igandea

• Aitana Molano Kadete B.
• Maria Polina Kadete B.
• Bikotea:

• Erika Tejero Kadete B.
• Iraia Berasarte Kadete B.

Kadete B maila
• LOKE 1 taldea
• LOKE 2 taldea

Euskadiko amateur txapelketa

ETXEBIZITZA

ERRENTAN EMAN
Garaje marra alokatzen da 
Golf plazan, Landaberri-
Garaikoetxea ikastolaren 
frentean. Zabala, sarbide 
erraza, ekonomikoa. 
Harremanetarako zenbakia, 
659 02 19 45.

LANA

ESKAINTZA
Zerbitzaria behar da 
Lasarte-Oriako 
erd iguneko taberna 
batean lan egiteko. 666 
461 595.

Sukaldari bat behar da 
H e r n a n i k o  e n p r e s a 
industr ia l  baterako.

Zereginak: bazkariaren 
prestaketa eta lantokiko 
garbiketa.Taldeen janari 
prestaketan aritua izatea 
b a l o r a t u k o  d a . 
A rdu ra t sua .  ko t xea 
beharrezkoa da Berehala 
hasteko. Interesatuak 628 
039 676.

ESKARIA
18 urteko neska bat naiz. 
Unibertsitate ikasketak 
egiten ari naiz, eta lan bila 
nabil ekainerako eta 
uz ta i l e rako ,  umeak 
za in tzen  batez  e re . 
Harremanetarako 
zenbakia,   688 64 38 60.

16 urteko neska bat naiz. 
Ekainean eta uztailean 
umeak orduka zainduko 

n i tuzke :  t xokoetara 
e r a m a n  e t a  j a s o , 
ikastolako lanak egiten 
lagundu... 
Harremanetarako 
zenbakia,   640 10 64 40.

Pertsona eskaintzen da 
p e r t s o n a  a d i n d u e n 
b a r n e k o  z a i n t z a i l e 
modura lan egiteko. 
Orduka ere izan daiteke 
Erreferentzia onak eta 
e s p e r i e n t z i a  d u . 
Harremanetarako 
zenbakia, 622 747 833.

Pertsona eskaintzen da 
hainbat zereginetan lan 
egiteko: sukaldaritza 
laguntzaile, tabernan 
pintxoak egin, garbiketa 
lanak egin, pertsona 

adinduak zaindu edo  
e t xeko  l anak  eg i n .
Asteburuetan ere lan 
e g i t e k o  p r e s t . 
Harremanetarako 
zenbakia, 643 80 37 87.

Pertsona eskaintzen da 
orduka etxe garbitu edo 
p e r t s o n a  a d i n d u a k 
za i n t z eko .  Edoze i n 
ordutan lan egi teko 
prestutasuna. 
Harremanetarako 
zenbakia, 608 93 56 74.

Emakume euskalduna lan 
bila. Orduka lan egingo 
nuke. Etxeko lanetan, 
garbiketan... esperientzia 
handikoa eta profesionala 
garbiketan. 
Harremanetarako 
zenbakia, 673 55 62 89.

SALEROSKETA

SALDU
CITROEN C3 kotxe berria 
salgai. Urtebete soilik. 
1.000 km egin gabe. 
Egoera pertsonalagatik 
s a l t z e n  d u t . 
Harremanetarako 
zenbakia, 687 35 50 95.

Bigarren eskuko Silver 
Cross Surf kapazu + 
paseo aulkia + Maxicosia.  
Arina, erosoa eta erraz 
e r a b i l t z e k o a .  O s o 
konpaktua. Paseo poltsa  
opari. Dena 200 euro.  
646 824 466. 

B i z i k l e t a r i  l o t z e k o 
erremolke doblea salgai. 
Interesik bazenu deitu 

l a s a i .  I n o n g o 
konpromisor ik  gabe 
p r o b a t u  d a i t e k e . 
Eskiatzeko eta gerrian 
lotuta ibiltzeko ere balio 
du. Gurpilak eta eskiak 
barne. Oso ondo zaindua. 
3 0 0  e u r o . 
Harremanetarako 
zenbakia, 670 20 78 14, 
Amaia.

AZOKA TXIKIA

KOMIKIA

ZORION 
AGURRA

Lorea
Zorionak printzesa 
zure 10. 
urtebetetzean, aita, 
ama eta Oihanaren 
partez. Asko maite 
zaitugu!!!!

OSTIRALA, 18 ACHA-ORBEA
LARUNBATA, 19 LASA
IGANDEA, 20 LASA
ASTELEHENA, 21        URBISTONDO
ASTEARTEA, 22   GANDARIAS-URIBE
AZTEAZKENA, 23              DE ORUE
OSTEGUNA, 24 LASA

URTE OSOKO GUARDIAK APP-A eskuragarri app store edo android 
marketen
Informazio gehiago www.cofgipuzkoa.com orrialdean eskuragarri.

GUARDIAKO FARMAZIAK
EGUNEKO FARMAZIAK: 9:00-22:00
DE ORUE: Jaizkibel plaza 2/ 943 36 26 52
ACHA-ORBEA: Hipodromo et. 6/ 943 36 35 49
DE MIGUEL: Kale Nagusia 32/ 943 37 11 51
LASA: Kale Nagusia 42 atzea/ 943 36 17 74
GIL: Kale Nagusia 24/ 943 36 15 29
URBISTONDO: San Frantzisko 1/ 943 36 65 67
GANDARIAS-URIBE: I. de Loyola 9/ 943 01 95 21

GAUEKO FARMAZIA: 22:00-9:00
A. Etxebarria, 'Cuevas': Andrea kalea 48, Hernani. 943 55 17 93

OHARRA

Bigarren eskuko liburuen azoka antolatu 
dute Oriarte BHIn
Datorren ikasturtera begira, liburuen salerosketarako 
azoka antolatu du Oriarte institutuak.Ekimenean  DBH 
3. mailatik 2. Batxilergora artekoak liburuak erosi edo 
saldu ahalko dira.

Larrekoetxe eraikinean egingo dute ekimena, eta 
hauek izango dira datak: ekainaren 25ean, 16:00etatik 
18:00etara, liburuak entregatu beharko dira; ekainaren 
28an jarriko dituzte salgai, 16:00etatik 18:00etara; dirua 
bi egun beranduago bilduko dute, hilaren 30ean, 16:00etatik 
17:30era.

Antolatzaileek ohartarazi dute egoera onean egon 
beharko dutela liburuek: erabilgarri, eta ez apurtuta. 
Oriartekide guraso elkarteak baloratuko du saltzeko 
moduan dauden edo ez. 

Prezioei dagokienez, hauxe: gaur egun liburu bakoitzak 
duen prezioaren erdian baloratuko dira, gutxi gorabehera.

Dirua emateko egunean jasotzen ez diren liburuak 
eta dirua Guraso Elkarteak jasoko ditu, eta aurrez 
kontrakorik esaten ez bada, haren ondare bilakatuko 
dira.

Oriartekidek jakinarazi du ez duela liburu berririk 
salduko aurten; hori egin nahi dutenek Lasarte-Oriako 
zein Usurbilgo liburu-dendetara joan beharko dute.

Urrezko ezteiak egin dituzten bazkideen 
izen-emate epea irekiko du Biyak Batek
Biyak Bat egoitzako zuzendaritzak jakinarazi duenez, 
maiatzaren 15etik irailaren 15era izena eman ahalko 
dute 2020ean edo 2021ean urrezko ezteiak egin dituzten 
elkarteko bazkideek. Bazkide-txartela eta familia-liburua 
erakutsi beharko dituzte inskripzioa egiterakoan.

Eman jaiotzen berri 
TXINTXARRI-n. 

Deitu 943 37 14 48 telefonora, 
bidali haurraren izen-abizenak eta 
jaiotze data txintxarri@ttakun.eus 

helbide elektronikora edo 
688 68 35 10 WhatsApp 

zenbakira 

Jaio da!

OSTIRALA 18
LASARTE-ORIA Ikus-entzunezkoa
Oriarte BHIko ikasleek Zinema (h)
abian proiektuko Lan-artean eta 
Oroitzapen argiak lanak aurkeztuko 
dituzte. Gonbidapenak behar dira.
Manuel Lekuona kultur etxea, 
18:30ean.

LASARTE-ORIA Jaialdia
Kukuka Antzerki eta Dantza eskolak 
ikasturte amaierako 19. Antzerki eta 
Dantza jaialdia antolatu du. Lehen 
saioan LHko ikasleek prestatutako 
zirko eta antzerki lanez gozatu 
ahalko dira. 
Oriarte BHI Landaberri, 19:00etan.

ANDOAIN Erakusketa
Juxek eta bere argazki-kamerak 
Andoaingo Rock Jaialdian urte 
luzez jasotako irudiak biltzen dituen 
erakusketa irekiko da. Uztailaren 3ra 
arte ikusgai izango da.
Bastero kulturgunea, 18:00etatik 
20:00etara.

LARUNBATA 19
LASARTE-ORIA Jaialdia
19. Antzerki eta Dantza jaialdiako 
bigarren saioan dantza izango da 
nagusi. Euskal dantza, euskal dantza 
sorkuntza eta dantza garaikideko 
taldeek parte hartuko dute. 
Oriarte BHI Landaberri, 12:00etan.

LASARTE-ORIA Gurasolandia
Gurasolandia programako Azken 
Festa. Familien Festa antolatu 
da. Programan parte hartu duten 
HH2-HH5 mailako familiek ekintza 
berezia egingo dute: habiak egin eta 
zuhaitzetan jarriko dituzte.
Goiegiko parkea, 17:00etan.

LASARTE-ORIA Jaialdia
19. Antzerki eta Dantza jaialdiako 
azken saioan DBH mailako gazteek 
eta helduen taldeak euren lanak 
aurkeztuko dituzte. 
Oriarte BHI Landaberri, 17:00etan.

LASARTE-ORIA Bakarrizketa
Oscar Terolek eta Sara Escuderok 
bakarrizketak eskainiko dituzte. 
Sarrera, 12 euro.
Manuel Lekuona kultur etxea, 
19:00etan.

ANDOAIN Jaialdia
XIII. Andoaingo Rock Jaialdia 
antolatu da. Kontzertuak honekoak 
izango dira:

12:30ean, Audience, Ondarreta 
ikastetxeko patioa.
15:30ean, Rüdiger, Ondarreta 
ikastetxeko patioa.
17:45ean, Angel Kaplan, Bastero 
kulturgunea.
19:00etan, Inoren Ero Ni, 
Ondarreta ikastetxeko patioa
19:00etan, Belako, Bastero 
kulturgunea.

Sarrerak agortuta daude.
Ondarreta ikastetxeko patioa eta 
Bastero kulturgunea, egun osoa.

USURBIL Ikus-entzunezkoa
Bertako ganadu suharren 
historia kontatzen duen Suharra 
dokumentala ikusgai izango da. 
Sarrerak eskuragarri usurbilkultura.
eus atarian, ekainaren 18ra arte. 
Kultur Birako ekintza.
Sutegiko auditorioa, 18:00etan.

IGANDEA 20
LASARTE-ORIA Antzerkia
The Chanclettes antzerki taldeak 
AntiCORONA CAVA.ret lana 
taularatuko du. Sarrera, 12 euro.
Manuel Lekuona kultur etxea, 
19:00etan.

HERNANI Ikuskizuna
Udako solstizioaren ospakizuna 
egingo da. Doos Colectivoren 
Gorpuztu dantza garaikideko 
ikuskizuna eskainiko da. Sarrera, 25 
euro.
Chillida Leku, 20:00etan.

ASTELEHENA 21
LASARTE-ORIA Gurasolandia
Gurasolandia programako HH4ko 
haur eta gurasoei zuzenduta, Intza 
Alkainek ipuin irakurketa saio  
bereiza eskainiko du.
Mirentxuenea, 17:00etan.

ASTEARTEA 22
LASARTE-ORIA Gurasolandia
Gurasolandia programako HH5ko 
haur eta gurasoei zuzenduta, 
baratzera goaz irteera antolatu da.
Hipodromoko zubia, 17:00etan.

ASTEAZKENA 23
USURBIL Jaia
Kalezarreko Sanjoan jaien barruan 
eskea egingo da.
Kalezarko plaza, 15:00etan.

HERNANI Antzerkia
Goitibera antzerkiak Yijaa!!! 
antzezlana ikusgai izango da. 

Asmakizunen, musikaren eta 
irudimenaren bidez, ikusleak Steam 
Punk estetika duen unibertso zorora 
joango dira.
Latsunbeberri auzoa, 18:00etan.

HERNANI Musika
Leokadisti Txistu taldeak kontzertua 
eskainiko du.
Biteri kultur etxea, 18:00etan.

ASTIGARRAGA Jaia
San Joan bezperan Txirriskla elkarteko 
txistularien kalejira izango da.
Astigarraga, 19:30etik aurrera.

HERNANI Ikuskizuna
Zirku eta dantza nahasten duen 
Akelarre ikuskizuna eskainiko da. 
Gonbidapenak behar dira. Biteri 
kultur etxeko leihatilan eta sarean 
eskuragarri. Pertsona bakoitzak 
gehienez 4 sarrera har ditzake.
Atsegindegi, 20:30ean.

ANDOAIN Musika
Gatibu talde gernikarrak 
kontzertu akustikoa eskainiko du. 
Gonbidapenak agortu dira.
Ondarreta ikastetxeko patioa, 21:30ean.

OSTEGUNA 24
ANDOAIN Musika
Pandemiara egokitutako Axeri 
Dantzako hainbat joko egingo 
dituzte Andoaingo axeri dantzariek. 
Gonbidapenak behar dira.
Ondarreta ikastetxeko patioa, 
12:00etan.

HERNANI Dantza
Amaia Elizaranek Out dantza 
ikuskizuna eskainiko du.
Biteri plaza, 12:00etan.

HERNANI Musika
Hernaniko Musika Banda, Hernaniko 
Txistulariak eta Donostiako Txistulari 
Bandak kontzertua eskainiko dute. 
Gonbidapenak ekaianren 17ra arte 
eskuragarri izan dira.
Atsegindegi, 12:30ean.

ANDOAIN Bertsolariak
Bertsolari jaialdia izango da. Oihana 
Iguaran, Aitor Mendiluze, Agin Laburu, 
Ane Labaka, Miren Artetxe, Aner Peritz 
bertsolariak izango dira lanean. Gai-
jartzailea Unai Ormaetxea izango da. 
Gonbidapenak behar dira.
Bastero kulturgunea, 13:00etan.

USURBIL Jaia
Kalezarreko Sanjoan jaien barruan 
eskea egingo da.
Kalezarko plaza, 15:00etan.

HERNANI Antzerkia
Trotamundos Konpainiak Kutxa 
baten istorioak lana eskainiko du.
Txantilla auzoa, 18:00etan.

HERNANI Musika
Sara Azurza abeslari donostiarrak 
kontzertua eskainiko du Katapulta 
Tour Gipuzkoa ekimenaren barruan. 
Sarrera, 15 euro.
Chillida Leku, 18:00etan.

ANDOAIN Musika
Mikel Urdangarinek hogei urte baino 
gehiagoko ibilbidean konposatutako 
abestien aukeraketa bat interpretatuko 
du. Gonbidapenak behar dira.
Ondarreta ikastetxeko patioa, 21:30ean.

HERNANI Musika
Sua taldeak kontzertua eskainiko 
du. Gonbidapenak behar dira.
Kiroldegiko pista, 20:00etan.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN.

 

ZINEMA
ANDOAIN

BASTERO

Poliamor para 
principiantes
Igandea: 19:30.
Astelehena: 
19:30, 22:00.

Nur eta 
herensugearen 
tenplua
Igandea: 12:00.

ASTIGARRAGA

ERRIBERA

Sablehortz 
kapitaina
Igandea: 17:00.

ZUBIETA

ERREBOTE PLAZA

Akelarre
Asteazkena: 22:00.

USURBIL

URBIL

Un lugar 
tranquilo 2
Ostirala: 16:35, 
18:05, 19:05, 
20:35, 21:35.
Larunbata: 16:35, 
18:05, 19:05, 
20:35, 21:35.
Igandea: 16:35, 
18:05, 19:05, 
20:35, 21:35.

En un barrio de 
Nueva York
Ostirala: 17:15, 
19:15, 20:30.
Larunbata: 17:15, 
19:15, 20:30.
Igandea: 17:15, 
19:15, 20:30.

Expediente 

Warren: Obligado 
por el demonio
Ostirala: 15:55, 
18:40, 21:25.
Larunbata: 15:55, 
18:40, 21:25.
Igandea: 15:55, 
18:40, 21:25.

El otro 
guardaspaldas 2
Ostirala: 16:30, 
19:00, 21:30.
Larunbata: 16:30, 
19:00, 21:30.
Igandea: 16:30, 
19:00, 21:30

Cruella
Ostirala: 15:40, 
18:45, 21:20.
Larunbata: 15:40, 
18:45, 21:20.
Igandea: 15:40, 
18:45, 21:20.

Raya y el último 
dragón
Ostirala: 
15:50, 18:35.
Larunbata: 
15:50, 18:35.
Igandea: 
15:50, 18:35.

Spiral: Saw
Ostirala: 21:50.
Larunbata: 21:50.
Igandea: 21:50

¡Upsss! 2 ¿Y 
ahora dónde está 
Noé?
Ostirala: 15:45.
Larunbata: 15:45.
Igandea: 15:45.

El hobbit: la 
batalla de los 
cinco ejércitos
Ostirala: 16:00.
Larunbata: 16:00.
Igandea: 16:00.

LASARTE-ORIA Antzerki eta dantza jaialdia Kukuka Antzerki eta Dantza 
eskolako kideek Antzerki eta Dantza jaialdia berreskuratu dute. Iaz birtualdki 
egin bhera izan bazuten ere, aurten Oriarte BHI Landaberriko patioan antolatu 
dute jaialdia. Gaur eta bihar ikasturtean zehar landutakoa erakutsiko dute 
ikasleek. Zirkua, antzerkia eta dantza izango dira protagonista antolatu diren 
hiru emanaldietan. Oriarte BHI Landaberriko patioko edukiera mugatua izango 
denez, aurrez izena eman behar da, 655 84 73 45 zenbakian.
Ostirala 18 eta larunbata 19, Oriarte BHI Landaberri eraikina

